
ገጽ 8

ሲንጋፖር - ካብ ሳልሳይ 
ዓለም ናብ ቀዳማይ ዓለም

ገጽ 11
መስመር ምጥቃዕ ሪያል 

ማድሪድ፡ ድሕሪ ሮድሪገዝ 275 
ሚልዮን ፓውንድ ተተሚኑ

ገጽ 8

እታ ምክሕቲ

ገጽ 3

“ሓደ ሰብ ክንዲ 
10 . . . ” ፕረዚደንት 
ኢሳይያስ ኣፈወርቂ

ገጽ 4

ደርፍታት 
ሜዳ ብዓይኒ 
ሞያዊ

ሓሙስ

ሚኒስትሪ መሬት፡ ማይን ኣከባብን፡ 
ንምሕደራን ምዕባለን ሕሩም ሕዛእቲን 
ስነ-ሂወታዊ ብዙሕነትን ብዝምልከት፡ 
ኣብ ምርቃቕ ፖሊሲ ዕቃበ፡ ምውህሃድ 
መሻርኽቲ ኣብ ዕቃበ ኣከባቢን ካልእ 
ምስኡ ዝተሓሓዝ ኣርእስታትን ዘተኰረ 
ዓውደ-ዘተ፡ ብ22 ሓምለ ኣብ ኣስመራ 
- ኣዳራሽ ሆቴል እምባሶይራ ኣቃኒዑ።
ኣብ መኽፈቲ ናይ’ቲ ዓውደ-

ዘተ፡ ኣብ ሚኒስትሪ መሬት፡ ማይን 
ኣከባብን ዋና ዳይረክተር ክፍሊ ኣከባቢ 
ኣቶ ሞጎስ ወልደዮሃንስ ኣብ ዘስመዖ 
ቃል፡ ሕሩም ሕዛእቲ ኣብ ኤርትራ 

ንምሕደራን ምዕባለን ሕሩም ሕዛእቲን ስነ-ሂወታዊ ብዙሕነትን 
ዝምልከት ዓውደ-ዘተ ተቓኒዑ

ሓድሽ ከምዘይኮነ፡ እንተኾነ ግን ምስ 
ግዜ ምምዕባሉን ብውርጹጽ ትካላዊ 
ኣሰራርሓን ሕጋዊ ድጋፍን ምምዕባሉ 
ኣገዳስነቱ ዕዙዝ ምዃኑ ብምጥቃስ፡ 
እቲ ዓውደ-ዘተ ነዚ ዝዓለመ ምዃኑ 
ገሊጹ።
ንትካል ልምዓት ውድብ ሕቡራት 

ሃገራት (UNDP) ወኪላ ቃል 
ዘስመዐት ሚስ ሮዝ ሴባቲንድራ 
ብግደኣ፡ ኤርትራ ኣብ ዓለም ፍሉይ 
ዝኾነ ትሕዝቶ ኣከባብን ስነ-ሂወታዊ 
ብዙሕነትን ዝተዓደለት ሃገር ምዃና 
ብምጥቃስ፡ ነዚ ፍሉይ ጸጋ ብዕቱብ 

ምሕደራን ኣተሓሕዛን ክትከናኸኖ፡ 
ካብኡ ሓሊፋ ድማ ከተሀብትሞ 
ከምዝግባእ ኣገንዚባ።
ዕቃበ ኣከባቢ ብዓለም ደረጃ ልዑል 

ኣተኲሮ ተዋሂብዎ ዝስራሓሉ ጉዳይ 
ምዃኑ ዝጠቐሰት ሚስ ሮዝ፡ መንግስቲ 
ኤርትራ ንዘሰላስሎ ምስ ዕቃበ 
ኣከባቢ ዝተኣሳሰር ንጥፈታት፡ ውድባ 
ዘይተቖጠብ ደገፍ ክገብር ድልው 
ምዃኑ ኣረጋጊጻ።
ኣብ’ቲ ዓውደ-ዘተ፡ ብዛዕባ ንፕሮጀክት 

ምዕቃብ ሂወታዊ ብዙሕነትን 
ምውጋድ ምድካይ መሬትን፡ ኣገባብ 

ክትትልን ገምጋምን ናይቲ ፕሮጀክት፡ 
ከምኡ’ውን ተራን ሓላፍነትን 
መሻርኽቲ ኣካላት ኣብ’ቲ ፕሮጀክት 

ዝምልከት መብርሂታት ብክኢላታት 
ክወሃብ እንከሎ፡ ተሳተፍቲ ክትዓትን 
ዘተን ኣካዪዶምሉ።

ማሕበር ኣፍረይቲ ጸባ ንኡስ ዞባ 
ሰንዓፈ፡ ውሕስነት ሓምላይ መግቢ እንስሳ 
ብምርግጋጽ ምህርቱ ንምስሳን ብዕቱብ 
ይሰርሕ ከምዘሎ፡ ኣባላቱ ገሊጾም።
ኣቦ-መንበር ማሕበር ኣቶ ወልደኣብ 

ተስፋማርያም ኣብ ዝሃቦ ሓበሬታ፡ ብሰንኪ 
ሕጽረት መግቢ እንስሳን ሕጽረት መዕቈቢ 
ናይ ጸባ ከብቲን፡ ቀረብ ማሕበሮም ንዘሎ 
ጠለብ ዘማልእ ከምዘይጸንሐ ብምሕባር፡ 
ኣብዚ እዋንዚ ግን ቊጽሪ ዝውንነን ከብቲ 
ብምውሳኽ ንዝነበረ ሕጽረት ጸባ ብመጠኑ 
ከምዝፈትሖ ኣረዲኡ።
እተን ዘለዋ ናይ ጸባ ከብቲ ንዕአን 

ዝበቅዕ መዕቈቢ ስለዘይረኸቡለን፡ ወነንቲ 

ብሰንኪ ምንቊልቋል ምህርቲ ኣብ 
ዕዳጋ ዝርአ ዘሎ ክብሪ ዋጋ ኣሕምልትን 
ፍረታትን ንምቊጽጻርን ጠለባት ህዝቢ 
ንምምላእን ጻዕሮም ከምዘሐይሉ፡ ኣቦ-
መንበር ማሕበር ኣሕምልትን ፍረታትን 
ዞባ ዓንሰባ ኣቶ ኣርኣያ ተድላ ሓቢሩ።
ኣድማዕነት ኣልማዕቲ ምስ ስፍሓት 

መሬቶምን ህላወ ማይን ከምዝተኣሳሰር 
ዝጠቐሰ ኣቶ ኣርኣያ፡ ኣብ’ዚ ዝሓለፈ 
ሰለስተ ዓመታት ብሰንኪ ሕጽረት 
ማይ ብርክት ዝበለ ኣትክልቲ ፍረታት 
ከምእተቖርጸ፡ ንዕኡ ዝትክእ ስለዘይተተኽለ 
ድማ ንዋጋታት ብኣሉታ ከምዝጸለዎ 
ብምግላጽ፡ ብመንገዲ ማሕበር ተካእቲ 
ኣግራብ ከምዝተኽሉ ይግበር ከምዘሎ 
ኣረዲኡ።
ሎሚ ዓመት ልዕሊ ሸሞንተ ሽሕ 

ኩንታል ፍረታትን ልዕሊ 55 ሽሕ ኩንታል 
ኣሕምልቲን ኣብ ዕዳጋ ከምዝቐረበ ዝሓበረ 
ኣቶ ኣርኣያ፡ ማሕበር ንኣባላቱ ብምትብባዕ 

ማሕበር ኣፍረይቲ ጸባ ሰንዓፈ፡ ምህርቱ 
ንምስሳን ብዕቱብ ይሰርሕ ከምዘሎ ገሊጹ

ንዘዝተወልዳ ይሸጥወን ብምህላዎም፡ 
ጠለብ ህዝቢ ምሉእ ብምሉእ ክማላእ 
ከምዘይከኣለ ብምጥቃስ ድማ፡ ማሕበር 
ብዘለዎ ንኣሽቱ ጸገማት ከይተዓንቀፈ 
ንለውጢ ይሰርሕ ከምዘሎ ኣገንዚቡ።
“ኣብ ዕብየት ምህርቲ ጸባ፡ ውሕስነት 

መግቢ እንስሳ መሰረታዊ’ዩ” ዝበለ ሓላፊ 
ጨንፈር ሚኒስትሪ ሕርሻ ኣብ ንኡስ ዞባ 
ሰንዓፈ መንእሰይ ሃብትሽ ተኽለብርሃን፡ 
ጎኒ ጎኒ’ቲ ኣብ ልዕልን ታሕትን ዲጋታት 
ዝለምዕ ዘሎ ኣሕምልትን ፍረታትን፡ 
ነፍሲ-ወከፍ ኣልማዒ 10 ሚእታዊት 
ናይ ጀርዲኑ ሓምላይ መግቢ እንስሳ 
ንኸልምዓሉ ብመደብ ይስራሓሉ ከምዘሎ 

ኣረዲኡ።
“እተን ናይ ጸባ ከብቲ ንዕአን ዝተፈልየ 

ቦታ ስለዘይብለን፡ ኣብ መንበሪ ኣባይቲ 
ይዕቈባ ስለዘለዋ ብቑዕ ክንክንን ጽሬትን 
ይረኽባ የለዋን” ዝበለ መንእሰይ ሃብትሽ፡ 
እዚ ንምህርቲ ጸባ ብኣሉታ ስለዝጸልዎ፡  
ዝምልከቶ ኣካል ካብ ውሽጢ ከተማ 
ወጻኢ ውሑስ መዕቈቢ ዝረኽባሉ መገዲ 
ክፈጥር ጸዊዑ።
ኣብ ንኡስ ዞባ ሰንዓፈ፡ ብ83 ኣባላት 

ማሕበር ዝውነና 174 ጎባይ፡ 16 ሓመርያን 
75 ባርካን ናይ ጸባ ከብቲ ከምዘለዋ፡ ሰነዳት 
ጨንፈር ሚኒስትሪ ሕርሻ ኣብ ንኡስ ዞባ 
የመልክት።        

ዞባ ዓንሰባ፡ ኣልማዕቲ 
ኣሕምልትን ፍረታትን ቀረብ 

ብምዕባይ ጠለባት ዕዳጋ 
ንምምላእ ብዝለዓለ ይሰርሑ 

ከምዘለዉ ሓቢሮም
ምህርቲ ክብ ንምባል ብዘካይዶ ዘሎ 
ጻዕሪ፡ ኣብ ንኡስ ዞባ ከርከበት ንዝርከቡ 
ኣልማዕቲ ልዕሊ 200 ሽሕ ተኽሊ ማንጉስ 
ክዕድሎም መደብ ከምዘሎ ኣነጺሩ።
ማሕበር ኣልማዕቲ ኣሕምልትን 

ፍረታትን ዞባ ዓንሰባ ኣስታት ሓደ ሽሕ 
ኣባላት ከምዘለውዎ፡ ዓቕሞም ንምብራኽ 
ድማ ምስ ኣብ መላእ ሃገር ዘለዋ ማሕበራት 
ኣልማዕቲ ጀራዲን ተመኲሮ ንምልውዋጥ 
ይስራሓሉ ከምዘሎ ብምብራህ፡ ኣባላት 
ዘለዎም ትሕተ-ቅርጺ ሕርሻ ንምሕዳስን 
ንምምዕባልን ብሓላፍነት ክሰርሑ 
ኣዘኻኺሩ።
ኣባላት ማሕበር ኣብ ዝሃብዎ ርእይቶ፡ 

ብልዑል ጻዕሮም ዝውንንዎ ኣትክልቲ ኣብ 
ደረጃ ፍረ በጺሑ ጽቡቕ ምህርቲ ሓዚሉ 
ከምዘሎ ብምጥቃስ፡ ቀረብ ብምዕባይ 
ጠለብ ንምምላእ ኣብ ዘካይድዎ ስራሕ፡ 
ናይ ልቓሕ ዕድላትን ካልእ መሰረታዊ 
ጠለባትን ክፍታሓሎም ተላብዮም።

ሳምራžĵ መለስ

ለƟ-şƁĵ

ቅያ ናብ ዝተፈጸመሉ ግንባራት 
ዝግበር ዑደት፡ ንመንእሰያት ረዚን 
ሓላፍነት ዘሰክም ምዃኑ፡ ኣብ ወርሒ 
መጋቢት 1999 ወራሪ ሰራዊት ወያነን 
ኣጽዋሩን ዝተሓምሸሸሉ እግሪ-መኸል 
ዝበጽሑ መንእሰያት ዞባ ማእከል 
ገሊጾም።
ነቶም ኣስታት 200 መንእሰያት ንኡስ 

ዞባ ማእከል ከተማን ሽማግለ ኣዕሩኽ 
መንእሰያትን ብዛዕባ’ቲ ዝተፈጸመ ቅያ 
ኤርትራዊ መንእሰይ መብርሂ ዝሃበ 
ኣዛዚ ብርጌድ፡ ዝርዝራዊ ሓበሬታ 
ብዛዕባ’ቲ ጅግንነታዊ ውዕሎ ድሕሪ 
ምቕራብ፡ እግሪ-መኸል ከም ኩሎም 
ግንባራት ናይ ገዛእ ርእሱ ፍሉይ ቅያን 
ጅግንነትን ሓቚፉ ከምዘሎ ጠቒሱ፣ 
ነዚ ብጀጋኑ መንእሰያት ዝተፈጸመ 
ረዚን ታሪኽ ብምውራስ፡ ልኡላውነታ 
ዝዓቀበት ሕፍርትን ክብርትን - መጻኢ 
ወለዶታት ዝሕበኑላ ሃገር ምህናጽ፡ 
ናይዚ ዘሎ ወለዶ ሓላፍነት ከምዝኾነ 
ኣስሚሩሉ።
“ዓውዲ ታሪኽ መንእሰያት ኤርትራ፡ 

ኪንዮ ብእዝንና ምስማዕ ብዓይንና 
ክንርእዮ ምብቃዕና ዕድለኛታት ኢና” 
ዝበሉ’ቶም መንእሰያት፡ ነቲ ቅያ - 
ኣብ’ቲ ሰፈር ጀጋኑ፡ ብቓል’ቶም 
ፈጸምቱ ብተመሰጦ ከምእተኸታተልዎ 
ብምሕባር፡ ሕድሪ ጀጋኑ ንምፍጻም 
ድልውነቶም ኣረጋጊጾም።
ሓላፊ ሃማመተኤ ኣብ ንኡስ ዞባ 

ማእከል ከተማ መንእሰይ ኣብርሃም 
ፍስሃየን ካብ ነበርቲ’ቲ ንኡስ ዞባ 
ወይዘሮ ንግስቲ ገብረሚካኤልን 
ድማ፡ ታሪኹ ዝፈልጥን ክብርታቱ 
ዝዕቅብን መንእሰይ፡ ሞቶረ ሃገራዊ 

ሓጺር መልእኽቲ ብዛዕባ 
ሕማም ዓሶ

ሕማም ዓሶ ካብ ሕማም ዓሶ ዝሓመመ ሰብ ናብ ጥዑይ ሰብ 
ብመንከስቲ ኣናፊልስ ዝተባህለት ኣንስተይቲ ጣንጡ ኣቢሉ 
ዝመሓላለፍ ሕማም ኢዩ።
ቀንዲ ምልክታት ወይ ስምዒታት ሕማም ዓሶ ድማ፡
- ቁሪቁሪ የብል
- የንቀጥቅጠካ (ገብኢ ይሕዘካ)
- ርእሲ የሕምም
- ሸውሃት ይዓጹ ማለት ናይ ምብላዕ ድሌት ኣይህልዎን
- ድሕሪ ብርቱዕ ረስኒ የርህጽ
- ይቐራጥመካ (መብዛሕትኡ ኣብ መላግቦታትን ጭዋዳታትን)
- ዝበላዕካዮን ዝሰተኻዮን የምልሰካ . . .ወዘተ።
ስለዚ ዝኾነ ሰብ እዞም ኣብ ላዕሊ ዝተዘርዘሩ ምልክታት ወይ 

ስምዒታት ኣብ ነብሱ ይኹን ኣብ ስድራቤቱ ምስ ዝስዕብ ተቐላጢፉ 
ኣብ ከባቢኡ ናብ ዝርከብ መደበር ጥዕና ቀሪቡ ዘድሊ መርመራ 
ብምግባር ብግቡእ መድሃኒት ሕማም ዓሶ ወሲዱ ክፍወስ ይግባእ።

ሚኒስትሪ ጥዕና

ቅያ ናብ ዝተፈጸመሉ ግንባራት ዝግበር ዑደት፡ ንመንእሰያት ረዚን ሓላፍነት 
ዘሰክም ምዃኑ፡ እግሪ-መኸል ዝበጽሑ መንእሰያት ዞባ ማእከል ገሊጾም

መደባት ምዃኑ ብምጥቃስ፡ ናብ’ቲ 
ግንባር ዝተኻየደ ምብጻሕ፡ ኣብ 
ምምእዛን’ቶም መንእሰያት ዓቢ ግደ 

ከምዘለዎ ኣረዲኦም።
ተሳተፍቲ ኣብ መወዳእታ፣ 

መንእሰያት ንታሪኽ ጅግንነት ኣብ ቦታ 

ፍጻመ ከይዶም ንኽርእዩ፡ ከምዚ ዝበለ 
ዑደት ብቐጻሊ ክውደብ ብምዝኽኻር፡ 
ታሪኽ ብወዓልቱ ክግለጽ እንከሎ ዝያዳ 

ስለዝሕይል፡ ሰራሕቲ ቅያ ውዕሎኦም 
ከካፍሉ፡ መንእሰያት ድማ ከም ወረስቲ 
ህንጡይነት ክህልዎም ተላብዮም።

ኣብ ንኡስ ዞባ ሓመልማሎ - 
ምምሕዳር ከባቢ ግዝግዛ ብ18 ሓምለ 
ዝወቕዐ ብርቱዕ ዝናብ፡ ኣብ ሰብ፡ 
ጥሪትን ሕርሻን ከቢድ ጉድኣት 
ከምዘውረደ፡ ኣመሓዳሪ ናይቲ ከባቢ 
ኣቶ መሓመድ እድሪስ ኣሕመድ 
ሓቢሩ።
በቲ ብርቱዕ ዝናብ፡ ኣብ ጒስነት 

ዝተዋፈሩ ክልተ መንእሰያት ብውሕጅ 
ተወሲዶም ከምዝሞቱ፡ ኣቶ መሓመድ 
እድሪስ ገሊጹ።
ብዘይካ’ዚ፡ 47 ጤለ-በጊዕ ብውሕጅ 

ከምእተወስዳ ተፈሊጡ።
ኣብ ሕርሻ ብዝወረደ ዕንወት ድማ፡ 

36 ሄክታር ኣብ ጉስያ ዝበጽሕ ዘራእቲ 
ከምእተደምሰሰ፡ ብተወሳኺ ኣረዲኡ።

ኣብ ግዝግዛ 
ዝወቕዐ ብርቱዕ 
ዝናብ፡ ኣብ 
ሰብን ጥሪትን 

ጉድኣት 
ኣውሪዱ

ኣብ ንኡስ ዞባ ዓረዛ ኣብ ዝነጥፋ 
ትካላት ብዝተኻየደ ተፍትሽ ዝተረኽበ 
ልዕሊ ሰለስተ ኩንታል ዕለቱ ዝሓለፈ 
ሃለኽቲ፡ ኣብ ቅድሚ ዝምልከቶም 
ኣካላት መንግስትን ሰብ ትካላት ንግድን 
ተቓጺሉ።
እቲ ኣብ ማይ-ድማ፡ ዓረዛ፡ ዓዲ-ጉሮቶ፡ 

ገረህላሰን ገዛ-ድንጉርን ኣብ ዝነጥፋ 

ትካላት ንግዲ ዝተረኽበ ሃለኽቲ፡ ከም 
ቢሽኮቲ፡ ቈጽሊ-ሻሂ፡ ዘይቲ፡ ማስቲካ፡ 
ጥሕንያ፡ ሳልሳ፡ ጸባን ካሬመላን፡ 
ከምኡ’ውን ብሕጊ ዝተኸልከለ ረቂቕ 
ፌስታልን ካልእን ከምዘጠቓልል ዝሓበረ 
ወኪል ሚኒስትሪ ንግድን ኢንዱስትሪን 
ኣብቲ ንኡስ ዞባ ኣቶ የማነ ኪዳነ፡ ሰብ 

ትካላት - ዕለቱ ዝሓለፈ ሃለኽቲ ኣብ 
ጥዕና ወዲ-ሰብ ዘስዕቦ ጥዕናዊ ሃስያ 
ተገንዚቦም፡ ካብ ምሓዙን ምሻጥን 
ክቚጠቡ ኣዘኻኺሩ።
ሓላፊ ቊጠባዊ ልምዓት ናይ’ቲ 

ንኡስ ዞባ ኣቶ ዓንዶም ዘሚኪኤል 
ብወገኑ፡ እቲ ብኣሃዱ ኮሚተ ምቊጽጻር 
ዝተረኽበ ንብረት ንጥዕና ሓደገኛ 
ምዃኑ ብምጥቃስ፡ ነጋዶ ዕለት ናይ 
ዝገዝእዎ ንብረት ከረጋግጹን ብኸምኡ 
ናብ ተጠቀምቲ ክሸጡን ብምልባው፡ 

ተጠቀምቲ ድማ ዕድመ ናይ’ቲ ዝገዝእዎ 
ሃለኽቲ ኣንቢቦምን ተወኪሶምን ክዕድጉ 
መኺሩ።
ዕለቱ ዝወደቐ ሃለኽቲ ጥዕናዊ ሳዕቤናቱ 

ከቢድ ምዃኑ ዝሓበረ ኣመሓዳሪ ንኡስ 
ዞባ ዓረዛ ኣቶ ዓንደመስቀል ኣድሓኖም 
ድማ፡ እዚ ተወሲዱ ዘሎ ናይ መጀመርታ 
ስጉምቲ’ምበር ናይ መወዳእታ ከምዘይኮነ 
ብምጥቃስ፡ ነጋዶ ብሓፈሻ ሰብ ድኳናት 
ድማ ብፍላይ ኣብ ምግዛእን ምሻጥን 
ሃለኽቲ ልዑል ጥንቃቐ ክገብሩ ተላብዩ።

ዓረዛ፡ ልዕሊ ሰለስተ ኩንታል ዕለቱ ዝሓለፈ 
ሃለኽቲ ተቓጺሉ

“ሓደ ሰብ ክንዲ 10 ከምዝሰርሕ ክንገብሮ 
እንተደኣ ዄንና፡ ቅድም ፍልጠት ክህልዎ 

ኣለዎ” ፕረዚደንት ኢሳይያስ ኣፈወርቂ

ዓንዶም ግርማይ (ወዲ-ደረስ)

ሻዱሻይ ሃገራዊ ሃገራዊ ፌስቲቫል 
መንእሰያት ኤርትራ፡ “ክብርታትና መርሓና” 
ኣብ ትሕቲ ዝብል ቴማ ካብ 18 ክሳብ 
20 ሓምለ ኣብታ መልማሊት መንእሰያት 
ዝዀነት ሳዋ ክካየድ ምቕናዩ ዝዝከር’ዩ። 
ኣብዚ ፌስቲቫል’ዚ ብዙሓት መደባት’ዮም 
ክእንገዱ ቀንዮም። ዝተፈላለየ መልእኽታት 
ዝሓዘሉ ሰሚናራት ከኣ ኣካል ናይቲ ክካየድ 
ዝቐነየ ፌስቲቫል’ዮም ነይሮም። ኣብቲ 
ኣጋጣሚ ክቡር ፕረዚደንት ኢሳይያስ 
ኣፈወርቂ ኣስታት 700 ምስ ዝዀኑ፡ ካብ 
ሽዱሽተ ዞባታት ሃገርናን ላዕለዎት ትካላት 
ትምህርትን፡ ከምኡ’ውን ካብ ደገ ዝመጹ 
መንእሰያት ኣብ ኣዳራሽ ቤት ትምህርቲ 
ንግድን ምሕደራን ናይ ዝገበሮ ርክብ 
ጽሟቕ ትሕዝቶ እንሆ፦

***  
ኣቐዲመ ነቶም ነዚ ነዚ ፈቲቫል’ዚ 

ዝወደቡን ዘሰናድኡን ከመስግን እፈቱ። 
እዚ ፌስቲቫል’ዚ፡  ምስ ናይ ሳዋ ናይ 
ምምራቕ ግዜ - ነዚ ኣብዚ ዝግበር ናይ 
መልቐቒ ፈተናን ናይ ሃገራዊ ኣገልግሎትን 
መዛዘሚ፡ ካብ ወጻኢ ዝመጹ ሓዊስካ 
ነንበይኑ ማእዝናት ኣለዎ። ስለዚ፡ ናይ 
ብሓቂ ዓቢ ኣጋጣሚ’ዩ። ነዚ ዝመጽእ 
ዘሎ ዓመታት ዝሓሸ ምድላዋት ክግበረሉ 
ንኣሰናዳእቲ፡ ናይ ህግደፍ መራሕቲ፡ ናይ 
ሃገራዊ ማሕበር መንእሰያትን ተማሃሮን 
ሓለፍቲ፡ ብዕቱብ ክሕዝዎ ከዘኻኽር እፈቱ። 
ኣጉዲሎም ማለት ዘይኰነስ፡ ዝያዳ ክሓስብሉ 
ንምባል’ዩ። 
መንእሰይ ክንብል እንከለና፡ ስለምንታይ? 

ልሙድ ስለዝዀነ ድዩ? ማሕበር 
መንእሰያት ኣብ ኩሉ ሃገር ኣሎ። ቅድሚ 
ሕጂ ብተደጋጋሚ ክዝረበሉ ጸኒሑ’ዩ። 
ኣብ መንጎ ክልተ ነንበይኖም ረብሓታትን 
ፍልስፍናታትን ዝካየድ ኲናት ኣሎ። 
ወተሃደራዊ መልክዕ ይሃልዎ፡ ማሕበራዊ 
መልክዕ ይሃልዎ፡ ባህላዊ መልክዕ ይሃልዎ፡ 
ቁጠባዊ መልክዕ ይሃልዎ። ኣብ መንጎ 
ልምዓትን ሽርሕን ዝካየድ ኲናት እዩ። 
ኣብ መንጎ ህንጸትን ዕንወትን ማለት’ዩ። 
ናይ መንእሰያት ጉዳይ ኣብዚ ኣጋጣሚ’ዚ 
ኣእቲና ኢና ክንርኦ ጸኒሕና። ካብዚ ኣጋጣሚ 
ኣውጺእና ክንርእዮ ስለዘይብልና። 
ብኸመይ እንተተባህለ? ሃገር ናጻ ኰይኑ፡ 

ሃገር ልኡላውነቱ ጨቢጡ፡ መስዋእቲ ከፊሉ 
ኣብዚ በጺሑ ኣሎ። ስለዚ ሃገር ክህነጽ’ዩ 
ክብሃል እንከሎ፡ ብሰለስተ መሰረታውያን 
ረቛሒታት እዩ ዝህነጽ። ጸጋታት ስለዘለዎ፡ 
ወርቂ ስለዘለዎ፡ ጋዝ ስለዘለዎ፡ ኢልካ 
ዝዝረብ ኣይኮነን። ሓደ ካብቶም ሰለስተ፡ 
ትምህርቲ ወይ ፍልጠት እዩ። ካልኣይ ሞያ 
ወይ ክእለት እዩ። ሳልሳይ ከኣ ተወፋይነትን 
ድሌትን እዩ። እዘን ሰለስተ ነገራት እዚኣተን 
ክህልዋ ክኽእላ ኣለወን። ብኸምኡ ኢኻ 
ሃገር ትሃንጾ። እዚ እንተደኣ ኣሎ ኮይኑ ኢኻ 
ሃገር ክትሃንጽ እትኽእል። ጸጋታት ክህሉ 
ይኽእል፡ ዘይክህሉ ይኽእል። ኣብዚ ናይ 
ህንጸት መደባትና እምበኣር፡ ሓደ ሰብ ክንዲ 
10 ሰብ ከምዝሰርሕ ክትገብሮ እንተደኣ 
ኰይንካ፡ ቅድም ፍልጠት ክህልዎ ክኽእል 
ኣለዎ። ምስ ስራሕን ኣፍራይነትን ዝተኣሳሰረ 
ሞያ’ውን ክህልዎ ክኽእል ኣለዎ። ልዕሊ 
ኩሉ ከኣ ናይ ሃገሩ ፍትወት ክህልዎ ኣለዎ። 

ናይ ህዝቡ፡ ናይ ቤተሰቡ፡ ናይ ዓዱ ፍትወት 
ክህልዎ ኣለዎ። እዚ ኩሉ ተደማሚሩ 
ሓይሊ ስለዝህብ። ሰለስተ ሚልዮን ዲና፡ 
ሽዱሽተ ሚልዮን ዲና፡ ሓሙሽተ ሚልዮን 
ዲና፡ 10 ሚልዮን ዲና፡ ሃገር ክንሃንጽ 
ንኽእል። ትምህርቲ ስለምንታይ’ዩ ኣገዳስነት 
ዝህልዎ? ኣብ ሰውራ ተቓሊስካ ክትዕወት 
እንተዀይንካ’ውን ንቕሓት ክህልወካ 
ኣለዎ። ፍልጠት ዘይብሉ ንቕሓት ከኣ፡ 
ነቲ ሰብ ከምዝሰርሕ ኣይገብሮን’ዩ። ነቒሑ 
ንዕላማኡ ኣሚኑ ብፍልጠት ደኣ እምበር 
ኣብኡ እንከሎ ብስምዒት ጥራሕ ዝስራሕ 
ውጽኢታዊ ኣይኮነን። 
ኣብዚ ድሕሪ 1991 ዝመጸ ምዕባለ 

ናይዛ ሃገር፡ ናይዚ ህዝቢ፡ ቀዳምነት ናይ 
ቀዳምነታት እንታይ’ዩ? እንተተባህለ፡ 
ትምህርቲ፡ ሞያ፡ ስራሕ፡ ፍልጠት’ዩ። ምስ 
ትምህርቲ ዝተኣሳሰረ ማለት’ዩ። ሞያ ወይ 
ክእለት ምናልባት ኣብ ስራሕ ዝምዕብል፡ 
ስራሕ ከኣ ንገዛእ ርእሱ ናብ ኣፍራይነት ገጹ 
ዘምርሕ እዩ። ኣብ ውሽጢ’ዚ ኣርእስቲ’ዚ 
ስለምንታይ ኢና ብዛዕባ መንእሰያት ኩሉ 
ግዜ ተገዲስና ንዛረብ? መንእሰይ ውዕይ 
ሓይሊ ናይቲ ሕብረተ-ሰብ’ዩ። ዲናሞ 
ናይቲ ሕብረተ-ሰብ እዩ። እቲ ዝዓበየ 
ኣበርክቶ - እቲ ካልእ ኣይገብርን ማለት 
ኣይኰነን - ናቱ እዩ። ኣነ ኩሉ ግዜ ነቶም 
መንእሰያት አላግጸሎም’የ። ደቂ 70ን 80ን 
ኣረጋውያን ኣብ ዝተፈላለየ ናይ ልምዓት 
መደባት ክሰርሑ ክትርእዮኦም እንከለኻ፡ 
እቶም ኣረገውቲ ሰለስተ ዕጽፊ ናይቶም 
መንእሰያት’ዮም ዝሰርሑ። ተመኩሮ 
ኣለዎም። ተጸዋርነት ኣለዎም። ፍልጠት’ውን 
ኣለዎም ክሰርሑ ክትርእዮም እንከለኻ 

ናይ ብሓቂ እዩ ዘሕጉስ። መንእሰያት 
ኣይሰርሑን’ዮም ማለት ኣይኰነን። ግን 
ስለምንታይ’ዩ እቲ መንእሰይ ውዑይ 
ሓይሊ ዝኸውን? ዳይናሚካዊ ሓይሊ እዩ። 
እናበርትዐን እናወሰኸን ዝኸይድ እዩ። እቲ 
ዝዓበየ፡ ቅድሚት ዘምርሐ ቀጻልነት ዘለዎ 
ስራሕ ክሰርሕ ኣይክእልን’ዩ። መንእሰይ ግን 
ሎሚ ወዲ 15፡ 17፡ 20 ዓመት ዘሎ ክሳብ 
ወዲ 70 ዓመት ዝበጽሕ ነዊሕ ዓመታት’ዩ 
ክሰርሕ? እንታይ’ዩ ከፍሪ እንተደኣ ኢልካ 
ብኣሃዛት ገምጊምካ ክትርእዮ እንከለኻ 
ኣበርክቶኡ ኣብ ህንጸትን ልምዓትን ቀሊል 
ኣይኰነን። 
ኣሃዛት ምፍቃድ ጥራይ ግን ኣይኰነን። 

ትምህርቲ ኣብቲ ናይ ንግሆ ቃለይ ጠቒሰዮ 
ነይረ። ናይ በዓል ዶክተር ታደሰ፡ ዶክተር 
ብስራት ጸብጻባት‘ውን ክርእዮ ጸኒሐ ኣለኹ። 
እንታይ ይመስል እቲ ፍርያት? ኣሃዛት 
ናይ ዘብዛሕካ ኣይኰነን። ኣብ መወዳእታ 
መንእሰያት ከነምህር ኢና፡ ከነሰልጥን ኢና፡ 
ሞያ ከነቕስም ኢና፡ ተመኩሮ ከነቕስም 
ኢና፡ ኣብ ስራሕ ኣሳቲፍና ኣበርክትኦም 
ኣብ ዕቤት ናይ ቁጠባ፡ ኣብ ህንጸት ናይ ሃገር 
ከነዕብዮ ኢና፡ ክንብል እንከለና፡ ብስምዒት 
ጥራይ ዝኸይድ ኣይኰነን። ደበሳይ 
ኣብዚ ሳዋ ናይ ዝተሰርሐ ስራሕ ጸብጻብ 
ከቕርብ ከሎ፡ “ፍርቂ ሚልዮን ዝዀኑ 
መንእሰያት ምሂርና ኣውጺእና” ኢሉ። 
ካብ ቁጽሪ ናይቲ ህዝቢ፡ ፍርቂ ሚልዮን 
ቀሊል ነገር ኣይኰነን። ፍርቂ ሚልዮን 
ግን ንበይኑ ብኣሃዝ ትርጉም ኣለዎ ድዩ? 
ፍርቂ ሚልዮንሲ ተማሂሩ ወጺኡ። ክንደይ 
ካብኡ’ዩ ናይ ብሓቂ ናብ ኣዝዩ ዝተራቐቐን 
ምዕብል ዝበለን ደረጃ ናይ ትምህርቲ ከይዱ፡ 

ሞያ ቀሲሙ፡ ክእለት ኣጥርዩ፡ ኣበርክቶ 
ዝገበረ? ክንደይከ’ዩ ባኺኑ ዝተረፈ ዓቕሚ? 
እንተደኣ ኢልና፡ ናይ ግድን ኣይኰነን ኩሉ 
ናብ ላዕለዋይ ደረጃ ትምህርቲ ክኸይድ። 
ዲግሪ፡ ዲፕሎማ ክህልዎ ኣለዎ ኢልና 
ኣይንዛረብን ኢና። ግን ኣፍራዪ ክኸውን 
ምእንቲ በቲ ዓቕሙ ሓደ ሞያ ወይ 
ፍልጠት ሒዙ ከበርክት ክኽእል ኣለዎ። 
ሕጂ ኣብ ዓይነት ናይቲ ፍርያት ማለተይ 
እየ። መንእሰያት ብኸምዚ ዓይኒ ንርእዮም። 
ኲናት’ዩ ዘሎ - ርእሱ ዝኸኣለ ግንባር። ኣብ 
መንጎ ህንጸትን ዕንወትን ዘሎ ኲናት። 
ንሕና መንእሰያት ከነሰልጥን፡ መንእሰያት 
ከነምህር፡ መንእሰያት ሞያን ተመኩሮን 
ከነቕስም ክንብል እንከለና፡ ሃገርና ምእንቲ 
ክንሃንጽ እዩ። 
ኣብ መጀመርታ ወራር ናይ ወያነ፡ 

ስለምንታይ ነፈርቲ ንሳዋ ወቒዐንኦ? 
እንታይ ክገብሩ ስለዝደለዩ እዮም እንተደኣ 
ኢልካ፡ እቲ መልሲ ዕንወት እዩ። ሓደ 
ካብቲ ነቶም ናይ ሎምን ናይ ትማልን ናይ 
ጽባሕን ተጻባእትና እንብሎም ዘፍርሆም፡ 
ቀጻሊ’ውን ከስግኦም ዝጸንሐ፡ ትምህርትን 
ሞያን ዓቕምን ምድላብ’ዩ። ዓቕሚ 
ከይንድልብ ምእንቲ፡ መንእሰይ ናይ 
ምህውታት ኲናት ኣዊጆምልና። ንሕና 
መንእሰይ ተማሂሩ ተመኩሮ ቀሲሙ፡ 
ሞያ ሒዙ ሰሪሑ ከበርክት’ዩ እቲ ጻዕርና። 
ፈቐዶ እንዳ ሻሂ ኮፍ ኢሎም “መንግስቲ 
ሳንቲም ኣይህብን’ዩ። ኣብ ወርሒ 500 
ናቕፋ ጥራይ እዩ ዝህብ። ታንክ ትዝውር 
ነይርካ’ኮ 10 ሽሕ’ዩ ዝግብኣካ” ዝብሉ 
ኣለዉ። ሽዕኡ ጥውይ  ኢሎም ከኣ፡ “ዕቑባ 
እሓትት ኣለኹ፣ መንግስቲ ጨቊኑኒ፣ 

መንግስቲ ጨፍሊቑኒ” ይብሉ። እዚ ሓደ 
ካብቲ ጸላእትና ንመንእሰያት ንምህውታት 
ዝሰርሑሉ ዘለዉ ሸርሕታት እዩ። ከመይ 
ገይርካ ወረ ትነዝሕ’ዩ እቲ ውዲት። 
ትሕዝቶኡ ከኣ፡ “ዓዲ ተስፋ የብሉን፣ 
ዓዲ ይዓኑ’ዩ ዘሎ፣ ዓዲ ትሕዝቶ የብሉን፣ 
ደሞዝ ዝበሃል የለን፣ መነባብሮ የለን። 
እንታይ ገደሰኩም እዚ ኩሉ ተማሂርኩም። 
ፍልጠት ቀሲምኩም፡ ዓዲ ሃገር ከይድኩም 
ዘይትሰርሑን ዘይትበልዑን” ዝብል’ዩ። 
ናብ መንእሰያት ናይዛ ሃገር ዝቐንዐ 

ኲናት ናይ ተጻባእቲ፡ ሓደ ብሓደ ዘርዚርካ 
መዓልቲ መዓልቲ’ውን ክትዛረበሉ ትኽእል 
ኣርእስቲ’ዩ። ብኸመይ ብልሓት ብኸመይ 
መንገዲ መንእሰይ ሃገሩ ከምዘይሃንጽ፡ ኣብ 
ህንጸት ሃገሩ ከምዘይሳተፍ፡ ከምዝህውትትን 
ከምዝዳኸምን ይኸውን ክሓስቡ ድቃስ 
ዘይብሎም እዮም ዝሓድሩ። ንሕና 24፡ 
25 ዓመታት ሰሪሕና ኢና። ሃገር ሃኒጽና። 
ትምህርቲ ከም ቀዳምነት ሰሪዕናዮ። 
ትምህርቲ ኣብዚ ሃገር ሚእቲ ካብ ሚእቲ 
ናጻ’ዩ - ካብ መባእታ ጀሚርካ ክሳብ ዝለዓለ 
ደረጃ። እታ ሃገር ጸጋታቱ ድሩት ኣብ 
ዝዀነሉ፡ መንግስቲ ከምዚ ዝኣመሰለ ባጀት 
ሰሊዑ ናይ ትምህርቲ መደባት ዘካይድ ዘሎ 
ናይ መወዳእታ ረብሕኡ ስለዝፈለጠ’ዩ። ነዚ 
እውን እቶም ተጻባእቲ ስቕ ኢሎም ኣይኮኑን 
ዝርእይዎ ዘለዉ። ሎሚ ካብ ዝተፈላለዩ 
ከባቢታት እንለቕሞ ሓበሬታ መሊኡ 
እዩ። እቲ ኲናት ናብ መንእሰይ ጥራይ 
ዝቐንዐ ዘይኰነ፡ ካብኡ ናብኡ ናብቶም 
ሞያ ዘለዎም፡ ዶዘርን መኪናን ዝዝውሩ፡ 
ካብ ዲግሪ ንላዕሊ ዝኸዱን ሞያ ዝቐሰሙን 
ዝጠመተ እዩ። “ንዓኣቶም እንተደኣ 
ረኺብኩሞም ብዝዀነ መንገዲ ጥራይ 
ስደድዎም። ምኽንያቱ፡ ኦባማ 10 ሽሕ 
ኤርትራውያን ኣብ ሃገሩ ክኣትዉ ኣፍቂዱ 
ስለዘሎ። ካብ ስቕ ኢልና ገፈጥ ንኣኻኽብ፡ 
እቶም ምሁራት ዝበሃሉን ክእለት ዘለዎምን 
ጥራይ ኣምጽእዎም።” ካብዚ ዝኸፍእ 
ኲናት የለን። እዚ ሃገር ምእንቲ ከይህነጽ፡ 
መንእሰያት’ውን ምእንቲ ከይመሃሩን 
ትምህርቲ ከይቀስሙን፡ ብሃገራውነት 
ንሃገሮምን ንነብሶምን ቤተሰቦምን ምእንቲ 
ከይሰርሑ፡ ብእዉጅ ለይትን መዓልትን 
ዝስርሓሉ ዘሎ ሸርሕታት እዚ’ዩ ክብሃል 
ዝከኣል ኣይኮነን። 

ይቕጽል  



ሓዳስ   ኤርትራ 24 ሓምለ  2014  -  ገጽ 4

ጥዑምዝጊ ተስፋይ

ደርፍታት ሜዳ ብዓይኒ ሞያዊ 
ከም’ቲ ኣብ ዝሓለፈ ሕታም 

ዝገለጽካዮ፡ ኣብ’ታ ወይኖይ እትብል 
ደርፊ፡ ጓል ኣንከረ - ኣመና ላዕሊ ዝዀነ 
ቅኒት ብተፈታዊ ደሃይ እያ እትወጾ። 
እቲ ሜሎዲ ብዓቐን (ፒች) ናይ ጎሮሮኣ 
ዝተደርሰ ይመስል. . .?

ብርግጽ ተራ ናይ’ቲ ሜሎዲ እውን 
ኣሎ። ጽባቐ ድምጺ፡ ምስ ኣደራርሳን 
ኣካይዳን  ሙዚቃ ተጣሚሩ ጽባቐ 
ፈጢሩ። ኣብ ድርሰት ብኸመይ ትኣቱ፡ 
ከመይ ገይርካኸ ትዓጹ. . .  ዝብሉ 
ሕቶታት ብግቡእ እንተ ተመሊሶም 
ሓደ ባእታ ናይ ጽባቐ እዩ።  ብኽራር 
ጥራይ ዝጽወቱ ናይ ዑቕባጋብር 
ደርፍታት’ውን ናይ ገዛእ ርእሶም ጽባቐ 
ዘለዎም ቀለልትን ባህላውያንን እዮም። 
ብሓፈሻ ኣብ ሜዳ ዝፈረዩ ደርፍታት 

ወይ ሙዚቃ፡ ናይ ገዛእ ርእሱ፡ ብልሒ፡ 
ፈጠራ፡ ኣካይዳን፡ ኣደራርሳን ነይሩዎ። 
ኣብ ገለገለ ምልከት  መሳርሒ ሙዚቃ 
ከም ዝጎድሎ ተስተብህል ኢኻ። ገለ ካብ 
ህርመት ሸተት ዝብሉ ሙዚቀኛታት 
እውን የጋጥሙ እዮም። እዚ ግን 
ባህርያዊ እዩ። ንነገራት ኣብ ከመይ 
ኩነታት? መዓስ? ኣብ ከመይ ዝበለ 
ባይታ. . . ? እናበልካ ብተዛማዲ ኢኻ 
ክትርእዮም ዘለካ። ብእኩብ እንክምዘን 
ግን ብሉጽ ሸነኻት ኣለዎ።  
ኣብ’ዚ ዘለናዮ እዋን፡ ብተዛማዲ ጥጡሕ 

ባይታ፡ ምዕቡል መሳርሒ ሙዚቃን 
ስቱድዮታትን እናሃለወ፡ ሙዚቃ ሃገርና 
ስለምንታይ ክኒኡ ክውንጨፍ ዘይከኣለ? 
ዝብል ሕቶ ኢኻ እተልዕል። ብወገነይ 
ክርእዮ ከለኹ፡ ካብ’ቲ ኣብ ሜዳን ኣብ 
ስሳታትን ዝተደርፈ ደርፍታት፡ ኣብ’ዚ 
ናይ ሕጂ ደርፍታት ዘሎ ሃጓፋት 
ይበዝሕ። ምስ ህሉው ምዕባለን ዕድልን፡ 
ካብ’ዚ ዘለዎ ብዓሰርተ ዕጽፊ ክውንጨፍ 
ምተገበአ። እዚ ዘለናዮ ግዜ እውን ናይ 
ገዛእ ርእሱ ብድሆታት የብሉን ማለተይ 
ኣይኰነን። ንሙዚቃ ከማዕብል ዝኽእል 
ባይታ ተረኺቡ ድዩ? ኣብ ዝብል 
ሕቶ’ውን ሓደ ሃጓፍ ኣለና። ብቐንዱ 
ድማ ናብ ገንዘብ ጥራይ ምጉያይ ሃስዩና 
እዩ። ካልኦት ዝሃሰዩና ጠንቅታት እውን 
ኣለዉ። ሓያሎ ሓያላትን ሰብ ተውህቦን 
ደረፍቲ ከም ዘለዉና ኣይከሓድን። 
ሓያሎ ድማ ኣብ ስቱድዮ ኣትዮም ንጽል 
ደርፊ የሕትሙ፡ ኣብ ስክሪን ተራእዮም 
‘ደራፋይ’ ምስ ተባህሉ ታዕነን እናበልካ 
ምኻድ ዝረኣዮም እምበር፡ ሙዚቃ 
እንታይ’ዩ? ብኸመይ ይድረስ? እንታይ 
ዓይነት መሳርሒ ሙዚቃ የድሊ? ጎሮሮ 
ብኸመይ ይምዕብል?. . . ዝኣመሰለ 
ምስጢራት ናይ ሙዚቃ  ዝፈልጥዎ 
ኰይኑ ኣይስመዓንን። ኣብ ሓደ ነገር 
ጥራይ ኣቋሚትካ ‘ከመይ ገይረ መርዓ-
መርዓ ከይደ ተጻዊተ ገንዘብ እሓፍስ’ 
ምባል በዚሑ። ወላ እቶም ደረስቲን 
ኣወሃሃድቲን እዮም ተሓመይቲ። እዚ 
ስነ ጥበባዊ ስራሕ ኣይኰነን። ስነ ጥበብ 
ካልእ እዩ። ሰሪሕካ ገንዘብ ምርካብ 
ሓጥያት ኣይኰነን። ግና ንገንዘብ ኢልካ 
ዘይኰነስ ንጥበብ ኢልካ ክስራሕ ኣለዎ። 
ጽቡቕ ስራሕ እንተ ስሪሕካ እቲ ገንዘብ 
ባዕሉ ክመጽእ እዩ። እዚ ክብል ከለኹ፡ 
ብሓፈሻ ከምኡ እዩ ዘሎ ንምባል እምበር 

ንኹላቶም ኣይኰንኩን ዝልክም ዘለኹ። 
እቲ ሓላፍነት ናይ’ቶም ኣብ ስራሕ 
ሙዚቃ ኢድ ዘለና ኩላትና እዩ።  

እንታይ እንተ ዝግበር ምሓሸ ትብል?

ከም’ቲ ኩሉ ግዜ እንብሎ፡ ኣፍልጦ 
ናይ ስነ ጥበበኛ ክዓቢ ክኽእል ኣለዎ። 

ግድን ክዓቢ ክኽእል ኣለዎ! ብኸመይ 
ክዓቢ ይኽእል ወይ እንታይ እንተተገብረ 
ክሕግዝ ይኽእል?  

ንዘጋጠመካ ዕንቅፋታት እዋናዊ 
መፍትሒ ክትረኽበሉ እንተ ድኣ ዄንካ፡ 
ነቲ ዝፍጸም ጸይቅታት መሓንቖታት 
ክትገብረሉ ክትክእል ኣለካ። ብወገነይ  
ሓንቲ ብክኢላታት ዝቖመት መማይት 
ኮሚተ እንተ ትህሉ’ሞ፡ ዝዀነ ይኹን 
ደርፊ ወይ ሲዲ ቅድሚ ምዝርግሑ 
ኣቐዲማ ምሰምዓቶ። እታ ደርፊ 
ብቕዕቲ እንተ ድኣ ኰይና ተሞጒሳ 
ትዝርጋሕ። ድኽመታት እንተ ሃልዩዋ 
ድማ ‘እዝን እዝን ድኽመታት ስለ 
ዘለዋ ተዓርያ ትምጻእ’ ትበሃል። ብኡ 
መጠን ድማ እቲ ጽልዋታት ኣብ’ቲ 
ሕብረተሰብ እናተዘርገሐ ምኸደ። እዚ 
ኣባና ጥራይ ኣይኰነ ዝግበር፡ ኣብ ኩሉ 
ዓለም ዝስረሓሉ እዩ። ክሳብ ዝዀነ 
ዝኸውን ብኸም’ዚ ክኽየድ ምተኻእለ። 
ንሙዚቀኛታትን ደረፍትን ከኣ ስልጠና 
ክወሃብ ኣለዎ። እቲ ናይ ሓዋሩ ምዕባለ 
ከምጽእ ዝኽእል ናይ ርሑቕ መደብ 
ግና፡ ብኽኢላታት ሙዚቃ ዝቕለስ ኮለጅ 
ምምስራት ጥራይ እዩ። ኣብ ዓለም 
ይኹን ኣብ ጎረባብትና ብዙሕ ኣብነታት 
ክንርኢ ንኽእል ኢና። ምኽንያቱ 
ንሱ ስለ ዝሓገዞም ኣብ ከመይ ዝበለ 
ደረጃ በጺሖም ኣለዉ። ኩሉ ግዜ ሓደ 
ትሕዝቶታትካ እትፍትነሉ፡ ሓደስቲ 
ነገራት እተፍርየሉ ወይ እትምህዘሉ 
ላባራቶሪ የድሊ። እዚ ብዙሕ እዋን 
ክኽፈት እዩ ስለ ዝበሃል እቲ ትጽቢት 
ካብኡ እዩ ክኸውን። ክሳብ እዚ ኣብ 
ግብሪ ዝውዕል ግን፡ ኣብ’ቲ ዝፍኖ 
ደርፍታት ወይ ሙዚቃዊ ስራሓት 
ቀይዲ ምግባር እዋናዊ ፍታሕ ክኸውን 
ምኸኣለ እብል። 
ኣብ መራኸቢ ብዙሃን ዝፍኖ ደርፍታ 

እውን ክምመ ኣለዎ። እንተ ድኣ ኩሉ 
ዝተሰርሐ ዝፍኖ ኰይኑ፡ ነቲ ብሕጂ ኣብ 
ስነ ጥበብ ክነጥፍ ዝደሊ ሰብ ኣብነት 
ክዀኖ ኣይክእልን። እዚ ሒዝናዮ 
ዘለና ኣካይዳ ሒዙና ክጸድፍ እንተ 
ዘይኰይኑ፡ ዘማዕብለና ኣይኰነን። ኣብ ስነ 
ጥበብ ዘተኮረ፡ ጥበብ ዝዓብየሉ፡ ጥርንፍ 
ዝበለን መሪሕ ዘለዎን ኣካይዳ ስነ ጥበብ 
ክህሉ ኣለዎ። ኣላዪ ሃልይዎ ብዓቕምን 
ክእለትን ዝውጻእ ክኸውን ኣለዎ ስራሕ 
ሙዚቃ።    

ህዝቢኸ ነቲ ብቕዓት ዘለዎን 
ዘይብሉን ባዕሉ መምዩ ዘድልዮ ክወስድ 

ኣይክእልን ድዩ? 

ሓፋሽ መብዛሕትኡ ሰማዓይ ስለ 
ዝዀነ፡ ዝቐረብካሉ እዩ ዝወስድ። ናይ 
ህዝቢ ናይ ምስማዕን ምስትምቓርን 
ተኽእሎ ስነ ጥበበኛ እዩ ክመርሖ 
ዝግባእ። መደብ ሽንግሩዋ ኣብ ዝነበረሉ 
እዋን፡ ህዝቢ ኣብ ደርፍን ሙዚቃን 
ቀሊል ዘይኰነ ኣፍልጦ እዩ ረኺቡ። 
ኣብ ምስትምቓር ደርፊ ጉርሒ ወሲኹ 
ማለት’ዩ። ህዝቢ ሓበሬታ ወይ ኣፍልጦ 
ምስ ረኸበ እዩ ከስተውዕል ዝጅምር። ስነ 
ጥበበኛ ነቲ ህዝቢ ከፍልጦን ክመርሖን 
ኣለዎ። ሓደን ተመሳሳሊን ነገር 
ዝቕርበሉን ዝጸልዎን እንተ ዀይኑ ግን 
ካብኡ ሓሊፉ እንታይ እዩ ክሰምዕ! 
ንኣብነት ነቲ ናይ ስሳታት ሙዚቃ ካብ 

ዝጸለወት ሓንቲ ‘ቃኘው ስቴሽን’ እያ 
ነይራ። ብዙሕ ሰብ ብሕልፊ መንእሰያት 
ይሰምዕዋ ስለ ዝነበሩ፡ ብኡ መጠን 
ጽልዋታት ከተሕድር ክኢላ። ናይ’ቲ 
ግዜ ሰማዕቲ ድማ ኣብ ምስትምቓር 
ደርፍታት ፍልይ ዝበሉ ክዀኑ 
ክኢሎም። ኣብ ጃማይካ ‘ሬገ’ ዝበሃል 
ቅዲ ሙዚቃ፡ ወላ’ኳ መበቖሉ ካብ’ቶም 
ተሰዲዶም ዝኸዱ ኣፍሪቃውያን እንተ 
ዀነ፡ ብተወሳኺ ካብ ኣሜሪካ ብዝፍኖ 
ራድዮ ‘ብሉስ’ ዝዓይነቱ ሙዚቃ 
ብቐጻሊ ይሰምዑ ነይሮም። እቲ ቅዲ 
ኣብ ጃማይካ ኣዝዩ ህቡብ ኰይኑ። 
እቶም ሙዚቀኛታት ብእኡ ምስ 
ተጸልዉ፡ ምስ ናይ ገዛእ ርእሶም ቅዲ 
ኣቀናቢሮም ነዚ ሕጂ ‘ሬገ’ እንብሎ 
ቅዲ ከማዕብሉ ክኢሎም።  ጽልዋ ናይ 
ሙዚቃ እምበኣር ክሳብ ክንድ’ዚ እዩ። 
ኣብ ናትና ምስ እንመጽእ፡ ንኣብነት 

ራድዮ ኑማ፡ ወላ’ውን ብቑዓት 
ደርፍታት ትፈኑ፡ ነቲ ብቕዓት ዘይብሉ 
ሙዚቃ እውን ብቐጻሊ ትፍኑ እንተ 
ዀይና፡ ሰማዓይ ብእኡ ክጽሎ ግድን 
እዩ። ዝተፈላለየን ርቀት ዘለዎን  
ቅድታት ምስ ዝሰምዕ ግን፡ ኣብ ሙዚቃ 
ዘለዎ ኣፍልጦ ከዕብን ናይ ምስትምቓር 
ዓቕሙ ቀስብቐስ እናለዓለ ክኸይድን 
የኽእሎ። 
ኣብ ዝሓለፈ ብምኽንያት ፋሲካ ኣብ 

ቲቪ ኤረ ብዛዕባ ጊታሪስት ጊደዎንን 
ናቲን ዝተፈነወ መደብ፡ እቲ ኣብኡ 
ዝጽወት ዝነበረ ቅዲ ናይ ሙዚቃ 
ፍልይ ዝበለን ጥዕና ዘለዎን እዩ ነይሩ። 
ከምኡታት ዝበለ መደባት እንተ ዝበዝሕ 
ከኣ ኣብ ስራሕ ሙዚቃ ሃገርና ጽልዋ 
ምሃለዎ። እቲ ከምኡ ዝበለ መደባት 
እዋናውን ባይታ ዘጣጥሕ እዩ። 

ብሓያሎ ሰባት ‘ናይ ቀደም ደርፍታት 
እዩ ጥዑም እምበር፡ እዚ ናይ ሎሚ 
ደርፍታት ወይ ሙዚቃስ ባህ እኳ 
ኣይብለካን. . .’ ክበሃል ይስማዕ እዩ። ናይ 
ቀደምን ናይ ሕጅን እናበልና ከነበላልጾ 
ንኽእል ዲና? 

መን እዩ ዝብሎ ብዘየገድስ፡ ከምኡ 

ክበሃል ይስማዕ እዩ። ግና እዚ ናይ ሕጂ 
እውን ናቱ ጽባቐን መቐረትን ኣለዎ። 
ብደረጃ ዓለም ክኢላታት ከም ዝብልዎ፡ 
ኣብ ስሳታት፡ ሰብዓታት ከምኡ’ውን 
ሰማንያታት ዝተደርሰ ሙዚቃ ጣዕሚ 
ሜሎዲ ዘለዎ፡ ፈኲስ፡ ናቱ “ኮርድ 
ፕሮግረሽን” (ኣጠቓቕማ ኮርድስ) 
ብዙሕ ዝተሓላለኸ ዘይኰነ፡ ጊታር 
ዝጻወቶ ሶሎ፡ ከበሮ. . . ንጹር ዝዀነ፡ 
ክትሰምዖ ከለኻ ባህታ ዝፈጥር፡ ብቐሊሉ 
ኣብ ሓንጎል ዝኣቱ፡ እቲ ዜማ ብቐሊሉ 
ዝዝከር፡ ዓይነት ድርሰታት እዩ ነይሩ። 
ሕጂ ምስ ምዕባለ፡ ብፍላይ ካብ 2012 
ንነጀው ግን ብሕልፊ ኣብ ጃዝ ሙዚክ 
“ሶፍስትኬትድ” (ዝተራቐቐ) እናዀነ 
እዩ መጺኡ። ወላ’ውን እቲ ክላሲካል 
ሙዚቃ ሰብ ክሰምዖ ወይ ከስተማቕሮ 
ዝኽእል ኣይኰነን። ነዚ ‘ሞደርን’ 
ከስተማቕሮ እንተ ዀይኑ፡  ኣፍልጦ 
ዘለዎ፡ ወይ ኣዕሚቑ ክትንትን ዝኽእል 
ወይ እውን በዚ ቅዲ ዝተጸልወን 
ክኸውን ኣለዎ። ሎሚ ንሚእቲ ሰባት 
ኣኪብካ ‘ራፕ’ ዝዓይነቱ ቅዲ ሙዚቃ 
እንተ ኣስሚዕካዮም፡ ክንደይ ካብኣቶም 
ክርደኦ ከም ዝኽእል እዝግሄር ዋናኡ። 
እቲ ናይ ቀደም ኣደራርሳ ግን ፈኲስ 
ስለ ዝነበረ፡ ቀልጢፉ ኣብ ሓንጎል ሰባት 
ይኣቱ። እዚ ናይ ሕጂ ዝተሓላለኸ 
ዓይነት ኣደራርሳ ሙዚቃ ግን ንተራ 
ሰባት ከይርደኦም ይኽእል እዩ። ናይ 
ዓድና ምስ እንርኢ እውን ናብኡ ገጹ 
ዝኸይድ ምኽንያታት እዩ ዘለዎ። 

ኣብ’ቶም ናይ ቀደም ደርፍታት ቀሊል 
ዝዀነ ኣደራርሳ ስለ ዘሎ ብቐሊሉ 
ኣብ መንፈስካ ይኣቱ። ብዓቢኡ ድማ 
ስርዑነት ስለ ዘለዎ፡ ብቐሊሉ ይርደኣካን 
ተስተማቕሮን። ንዓይ ከም ዝረኣየኒ ካብ’ቲ 
ዝዓበየ ናይ ሕጂ ጸገምና፡ ኣብ ዝበዝሐ 
ደርፍታትና ስርዑነት ዘይምህላው እዩ። 
ጽቡቕ ክኸይድ ይጸንሕ’ሞ፡ ኣብ መንጎ 
ይቑረጽ፡ ግዜ ኣይሕሉን፡ ባር ይስበር. . 
. ክትሰምዖ ኮለኻ ርግኣት ኣይህበካን። 
ስሩዕ ዝዀነ ነገር ግን፡ ሃዲኡ ስለ 
ዝመጽኣካን ዝኣትወካን ትቕበሎ። በዚ 
ምኽንያታት ድማ እቲ ናይ ቀደም 
ሙዚቃ ክትፈትዎን ክትቅበሎን ይቐለካ 
ይብሉ ክኢላታት። 

ንምዕባለ ሙዚቃ ክሕግዝ ዝኽእል 
ለበዋ ወይ ምኽሪ እንተለካ? 

ነቲ እንምነዮ ምዕባለ ስነ-ጥበብ 
በብኩርናዕና ክንሰርሓሉ ኣለና። ኣብ’ቲ 
ግዜያዊ ዝዀነ ብልጭልጭ ከይተደፈንና፡ 
ንስለ ጥበብ ንስራሕ። ‘ስነ ጥበበኛ’የ’ 
ክትብል ቀሊል እዩ። ስነ ጥበባዊ ስራሕ 
ከተቕርብ ከቢድ ከም ዝዀነ ክንግንዘብ 
የድሊ። ኩላትና ግዜን ዓቕልን ሂብና 
እንተ ድኣ ሰሪሕና ድማ፡ ክንዕወት ከም 
እንኽእል ዘጠራጥር ኣይኰነን። እቲ 
ተውህቦ፡ ክእለት፡ ሓይሊ. . . ኣብ ቦታኡ 
ኣሎ። እቲ ተበግሶ ግን ናይ ኩላትና 
ሓላፍነት ስለ ዘድልዮ አእጃምና ነልዕል 
ክብል እደሊ።      

ኩርናዕ ካርቱን

ካልኣይ ክፋል

እታ ምክሕቲ

“ኣለኪ ምሽ ስቕ ኢልኪ 
ኣይትድከሚ። ሰለሙን ከምዞም 
ጽብቕቲ ጓል ርእዮም ከም ኣኻልብ 
ዝነብሑ ኣወዳት ከይመስለኪ።” 
ዊንታ ናብ ኣስቴር ዝቐንዐ ዘረባ 
ከተመሓላልፍ ተሰምዐት። 
“ከም ዝዕወተሉ ርግጸኛ’የ። 

ኣስቱካ ንዝደለየቶ ወዲ ከም 
ተረኻኽበሉ ድማ ክትፈልጢ 
ይግባእ። ሎሚ ኣይሰለጠን ጽባሕ 
ይሰልጥ። ጽባቐይ ዘየዐሽዎ ወዲ 
ተባዕታይ ዓይነስውር ጥራይ’ዩ 
ክኸውን ዘለዎ።” ብትዕቢት 
ዝተጎብአ ዘረባ ኣስምዐት። 
“እሞ ካብቲ ዝገበረኪ ንላዕሊ 

እንታይ ኣሎ? ገዲፉኪ እኳ’ዩ 
ከይዱ። ጽባቐኺ ካብ ጽባቐ ሰበይቱ 
ንላዕሊ ኣይኮነን ማለት እኳ’ዩ።” 
መመሊሱ ናብ ሓደገኛ ኩነት 
ዝደፍእ  ቓላት ኣፍሰሰት ዊንታ። 
“ከርእየኪ’የ በሊ። እዚ ዝሓሰብክዎ 

እንተዘይገይረ ኣስቱካ ኣይኮንኩን። 
ኣነ ኣስቱካ ኣሽንኳይ ንመንእሰይ 
ብዓል ሓዳር ንመኒኑ ገዳሙ 
ዝተመርቀፈ’ውን ኣይንሕፍን’የ” 
ብስምዒት ኣንጸርጸረት። በቲ ልቦና 
ዘይተነስነሶ ኣዘራርብኣ ክትሓስብ 
ዝተገሰት ኣይተምሰልን’ያ። 
“በሊ ስቕ ኢልኪ ኣብ ሓጥያት 

ኣይትእተዊ።” ዊንታ ቕጭ 
ዝመጻ’ያ ትመስል። ዋላ’ኳ 
ኣስቴር ብዘይ መጠን ጽብቕቲ 
ምዃና ትኣምን እንተኾነት ክሳብ 
ክንድኡ ብጽባቐኣ ክትምካሕ ግና 
ኣይደገፈቶን።
“ጽብቕቲ ዝገበረት ትግበር 

ሓጥያት ዝበሃል የብላን።” 
ቀብዘርዘር እናበለት መለሰት። 
ንዝበለቶ ስለ ዝኣመነትሉ ዘይኮነ 
ብተዛዋዋሪ መገዲ ኣፍ ዊንታ 
ክትዓጹ ዝበለቶ’ዩ። 
“እዋእ!” ዊንታ ተገረመት።
“እወ! ወይልአን ደኣ ኽፉኣት።” 

ናብ ዊንታ ዝዓለመ ነቐፌታ 
ኣዝነበት። ዊንታ መሓዛኣ ምስ 
ጽቡቓት ከምዘይትጽብጸብ’ያ 
ትኣምን። ስለዚ ኸኣ’ያ ዝዘለፈታ።

***
“ዓርከይ ደስ ኢልካ’ያ  ኣለኻ 

ማለት ዩ?” ሓጎስ ርድኢቱ ገለጸ። 
ሓደ ካብ መሳርሕትን ኣዕሩኽን 

ሰሎሞን’ዩ። 
       “እሞ ቀሪብካ ንዘይትፈልጦ 

ሰብ’ዶ ከምኡ ይበሃል’ዩ?” ከም ሰብ 
መጠን ክትፈቱ ትኽእል ትኸውን። 
ንበዓል ሓዳር ግና ጌጋ’ዩ።” 
ኣስቴር ኣብ ኣዒንቱ እናተሳእለቶ 
ሓሳባቱ ክገልጽ ፈተነ። እቲ ጉዳይ 
ብኣገላልጽኡ ነውሪ’ዩ። 
“ኣበይ ኣለኻ ሰሌ? ክንደይ 

እንድዮም ተመርዒዮም ዝወለዱ 
ኣብ ከምዚታት ዝጽመዱ። ንስኻ 
ድማ ከምኦም መሲልካያ ትኸውን። 
እምበር ቈልዓስ ዝወጻ የብላን።” ሓደ 
ካብቶም ብጽባቐ ኣስቴር ዝድነቑ 
መሳርሕታ’ዩ ሓጎስ። ዋላ’ኳ ክንዮ 
መልክዓ ዝህሉ ህይወታ ዘይፈልጦ 
እንተኾነ ብመልክዓ ግን ወትሩ 
ምስ ነኣዳ’ዩ።
“ገሪሙኒ ኣነስ።” ኣስተንተነ። 
“ኣይትገረም ሰሌ። ኣበይ’ሞ 

ንዓይ ከምኡ እንተትብለኒ. . .” 
ብኽምስታ ገጹ ወሊዑ ተዛረበ። 
ዝተዛረቦ ቀንዲ ምንባሩ ግና ገጻዊ 
ስሚዕታ ኣንቢብካ ክትርድኦ ጸገም 
ዝፈጥር ኣይኮነን። 
“ኪድ! እንታይ ኢልካያ ወደይ? 

ኣብዛ ምውቕቲ ሓዳርካ ኣትያ 
ህይወትካ ከተበላሽወልካ። ምስ 
ኣሚንካን ሓዳርካን ደቅኻን ይሕሸካ 
ሓጎስ። ጽባቐ ከሰንፈካ የብሉን። 
ጽባቐ መጠረዚ እምበር ካልእ 
ኣይኮነን። ኩሉ ጽቡቕ መጠረዚ 
ዘለዎ ከኣ ግድን ኣይኮነን ጽቡቕ 
ነገር ክኸውን።” ዋላ’ኳ ሓጎስ 
ንዋዛ ከም ተዛረበ እንተተረድኦ 
ብልዝቡን ርጡብን ኣበሃህላ ክዛረብ 
ግና ኣይሰልከዮን።

***
ብምኽንያት በዓል ሓድሽ ዓመት 

ዝተዳለወ ድግስ’ዩ። ንዋዕዋዕታ 
ናይቶም ኣብቲ ጽንብል ዝነበሩ 
ሰባት ልዑል ሙዚቃዊ ድምጺ 
ተደሚርዎ እቲ ህሞት ተረበሸ። ግና 
በቲ ረበሻ ዝተገደሰ ወይ ዝተሸገረ 
ሰብ ኣይነበረን። ገለ ይስዕስዑ ገለ 
ተጸጊዖም ዝተፈላለየ ዓይነት መስተ 
ክሰትዩ ይረኣዩ።
ሰለሞን ኣብቲ ብትካሎም 

ዝተመወለ ናይ ምዝንጋዕ ምሽት 
ምስ ብጾቱ ብምዃን ከስተማቕሮ 
ተራእየ። ዝሰትይዎ ዝነበሩ 

ኣልኮላዊ መስተ ዝሰርሓሎም 
ክመስል ዓውዓው ክብሉ ተሰምዑ። 
ናይ ኩሎም ኣዘራርባ ካብቲ ንቡር 
ላህጃኦም ኣመና ዝተፈልየ ካብ 
ምዃኑ ክዕገት ኣይተኻእለን። 
ኣብ ውሽጣ ተንኮል ኣቐሚጣ 

ዝነበረት ኣስቴር ብተደጋጋሚ ግዜ 
ሰለሞን እናጠመተት ኩነታቱ ካብ 
ምዕዛብ ኣይትቖጠበትን። ሰለሙን 
ስኽራም ምንባሩ፡ መልሰ ተግባራቱ 
ተገንዚባ ደምዲማ’ያ። እዛ ዕድል 
ከተምልጣ ኣይደለየትን። ብጥዑዩ 
እንከሎ ፈቲና ዘይሰለጣ ኣእምሮኡ 
ምስ ስሓተ ክተስሕቶ ሃቀነት። 
ንዊንታ መሓዝኣ ናይ ተመልከትኒ 

መልእኽቲ ኣመሓላሊፋ ናብቲ 
ሰለሙን ምስ ብጾቱ ዝነበርሉ ኣንፈት 
ክትስጉም ጀመረት። ኣይሰኸረትን 
ደኣ እምበር ንሳ’ውን ጠዓዒማ’ያ። 
ሰብ እንታይ ይብለኒ ዝብል ኣስሓኮ 
ኣብ ውሽጣ ቦታ ኣይረኸበን። 
ክዳውንታ ቁራጽ መራጽ ስለ 
ዝነበረ ኣብ ስሪሒታ ክተሓባበር 
እምንቶ ኣሕዲራትሉ’ያ። 
ኣብቲ ሰለሙን ዝነብሮ ሸነኽ 

ምስ በጽሐት ብዕምቆት ኣስተንፊሳ 
ነብሳ ኣዳለወት። ኣቓልቦ ሰለሞን 
ንምስሓብ ድማ ብኣእዳዋ ተንኪፋ 
ተዳህየቶ።
መን ከም ዝተዳህዮ ክፈልጥ 

ኣንፈቱ ዝገምጠለ ሰለሞን ኣስቴር’ያ 
ኣብ ኣዒንቱ ኣትያቶ። ፈለማ 
ዝተደነቐሉ እንተኔሩ ኣከዳድንኣ’ዩ። 
ገዚፍ ኣራንሺ ዝመስል ኣጥባታ 
ፍርቂ ክፋሉ ተሰቲሩ ፍርቁ ድማ 
ንዓይኒ ተዓዛቢ ክፉት’ዩ ኔሩ። ተባሃጊ 
ኣስላፋ’ውን ንማለቱ እዩ እምበር 
ተሸፊኑ ክብሃልስ ኣይከኣልን።
“ከመይ ኣምሲኻ ሰሌ?” ንሰብነታ 

ብህርፍርፎት ይጥምቶ ከምዘሎ 
ተዓዚባ ጠየቐት ኣስቴር። ናብ 
ኣጥባታ እምበር ናብ ገጻ ይጥምት 
ኣይነበረን። 
“ጽቡቕ ኣስቴር።” ብሱኹር 

ላህጃ ግብረ መልሲ ሃበ። ንርእሱ 
ብዝግባእ ይቆጻጸር ኣይነበረን። 
ኣዒንቱ ናብታ ሰሓብን ቀታልን 
ስምዒት ክትፈጥር ትኽእል 
ኣስቴር’ዩ ቃንዩዎ። ናብ ኣጥባታን 
ኣስላፋን እናኣበራረየ ክጥምት 
ንዓመታት ዘሰነዮ ስነ ምግባሩን ነብሰ 
ግትኣቱን ኣብ ሓደጋ ኣውደቖ።
“ማራ ሾኪርካ ቀኒኻ።” ኣዒንታ 

ሰለምለም እናኣበለትን ንምምሳጡ 
ቀንጠስጠስ ከይገደፈትን  ናእዳ 

ኣኸተለት። ናእዳ ጽብቕቲ ጓል 
ዘየስግዶ ወዲ የለን በሃሊት’ያ። 
ኣወዳት ካብ ንመልኣኽቲ ንጽቡቓት 
ኣዋልድ ክሰግዱ ዝቐሎም ፍጡራት 
ገይራ’ያ ትሓስቦም። ብፍላይ 
ዝሰኸረ ወዲ ብስምዒቱ ይግዛእ’ዩ 
ዝብል እምነት ስለ ዘለዋ፡ ስምዒት 
ሰሎሞን ከተበራትዕ’ዩ ዕላምኣ።
“ኣይከማኽን ኣስቴር ።” 

ክምስምስ በለ። ስማ ብፍሉይ ቅዲ 
ክጽውዕ ዝተቐሰበሉ ምኽንያት 
ንዕኡ ርዱእ ኣይነበረን። ልዝበቱ 
ከም ግርሲኒ ይከራተም ምንባሩ 
ከስተውዕል ኣይከኣለን። 
“የቐንየለይ።” ቀብዘርዘር 

ኣይሓደገትን። ነገራት ብኸምዚ 
እንተቐጺሎም ንዝሓሰበቶ ከም 
ተተግብሮ ምትእምማን ነይርዋ። 
ኣዕሩኽ ሰሎሞን ብዛዕብኡ ከም 

ዘይተገደሱ ኣሰተብሃለት። 
“እም ንሳዕስዕዶ?” ናይ ባህጊ 

ስምዒት ተቖጻጸርዎ። ብጥዑዩ 
ዘየቕለበሉ ጽባቐ ኣሰቴር ምስ ስኸረ 
ዝበርሃሉ’ዩ ዝመስል።
“ጸገም የለን።” ኣይተማትአትን። 

ዊንታ ምስ ሰሎሞን ክትስዕስዕ 
ተራእየታ እንታይ ከም ትብል ሓሲባ 
ኣኽመሰመስት። ናብ ጓይላ እተው። 
ሰለሞን ካብ ይስዕስዕ ይዓብድ ነይሩ 
ምባሉ ይቐልል። ኩሎም ብስነ-
ምግባሩ ዝፈልጥዎ መሳርሕቱ 
ከይተገረሙ ኣይተረፋን። ንእምነቱ 
ቀቢሩ ንሰምዒቱ ኣብ ዘንግሰ ዓለም 
ተሸሚሙ ነበረ።
እሞ ደገዶ ንውጻእ?” ጓይላ ምስ 

ተመነዎም ኣሰቴር ዝበሎቶ’ዩ።

ኣልጌና ወልደማርያም

መንሱር ናፍዕ

ዳሃብ
 ዳዊ

ት -
 ቤተ

ልሄም
 ታደሰ

ኮማዊ ቤት ፍርዲ 
ከተማ ደቀምሓረ

ወ/ሮ ጸጋኣለም ተኪኤ ወልደኺዳን በዓል 
ቤተይ ቀሺ ሓድሽ ዘኹሩ ተስፋገርግሽ 
ስለዝሞተ፡ ንዓይ ናይ መጻምዲ መሰለይ 
ይተሓለወለይ፡ ካብ ካልኣይቲ ሰበይቲ 
ዝተወልዱ ደቁ ድማ ወረስቲ ምዃኖም 
ይረጋገጸሎም ስለዝበላ፣ ዝቃወም እንተሎ፡ 
ን30/7/14 ኣብ ቤ/ፍ ይቕረብ።

ወ/ሮ ኣወጣሽ መድሃኔ ተስፋማርያም በዓል 
ቤተይ በየነ ገብረክርስቶስ ስለዝሞተ፡ ንዓይ 
ናይ መጻምዲ መሰለይ ይተሓለወለይ፡ 6 
ደቅና ድማ ወረስቲ ምዃኖም ይረጋገጸሎም 
ስለዝበላ፣ ዝቃወም እንተሎ፡ ን30/7/14 
ኣብ ቤ/ፍ ይቕረብ።

ኮማዊ ቤት ፍርዲ 
ዳምባ ምጭ

ወ/ሮ ወይኒ በርሀ ተስፋማርያም ምስ 
ተጸዋዒ በዓል ቤተይ ሃይለ ተስፋይ 
ገብረስላሴ ቅድሚ 5 ዓመት ብባህልን 
ልምድን ተመርዒና፡ ኮይኑ ግን እዚ 
ተጸዋዓይ ካብዚ ሓዳርና ዝወጸናሉ ዕለት 
ናብዚ ከይደ ኣለኹ ኢሉ ስለዘይሓበረኒ 
ደሃይ ኣይገበረለይን እዞ በዓል ቤተይ 
ከም ዝጠፍኣኒ ደሃይ ስለዘይብለይ ሕጂ 
ግን ብቤ/ፍ ክረጋገጸለይ ናይ ፍትሕ 
ሰነድ ክወሃበኒ ወይ ክቐርበኒ ስለዝበላ 
ዝቃወም እንተሎ፡ ን29/7/14 ኣብ ቤ/ፍ 
ይቕረብ።

ኣቶ ዑቕባሚካኤል ሃብተስላሴ በርሀ 
በዓልቲ ቤተይ ወ/ሮ ለምለም ገብረኺዳን 
መዘንግዕ ስለዝሞተት፡ ንዓይ ናይ መጻምዲ 
መሰለይ ይተሓለወለይ፡ ከምኡ’ውን ኣብ 
ንግዳዊ ባንክ ብስማ ዝተመዝገበ ቁጽሪ 
መጠራቐሚ ሕሳብ 16101 ንኸውጽኦ 
ክፍቀደለይ፡ 5 ደቅና ድማ ወረስቲ 
ምዃኖም ይረጋገጸሎም ስለዝበሉ፣ 
ዝቃወም እንተሎ፡ ን30/7/14 ኣብ ቤ/ፍ 
ይቕረብ።

ኮማዊ ቤት ፍርዲ 
ከተማ ሰንዓፈ

ምልክታ
ብስም ሃብተ ገብረሚካኤል ሓጎስ፡ ዝተመዝገበ ምስክር ወረቐት 
(ሊብሬቶ) ቁ.117828 መወከሲ ቁጽሪ 100310 / 140429 ዝፍለጥ 
ኣብ ምምሕዳር ን/ዞባ ገጀረት ዝርከብ ስለዝጠፍኣኒ፡ ብዕዳ ሒዘዮ 
ወይ ረኺበዮ ዝብል እንተሎ፡ በዚ ዝስዕብ ቴሌፎን 07117038 
ክሕብረኒ። እንተዘይኮይኑ ካብ ዝምልከቶ ኣካል መተካእታ ክዋሃበኒ 
ምዃኑ የፍልጥ።

ሃብተ ገብረሚካኤል

ብርሃና ተስፋገርግስ ገብረመስቀል በዓል 
ቤተይ ገብረገርግስ ካሕሳይ ወልደኪዳን 
ስለዝሞተ፡ ንዓይ ናይ መጻምዲ መሰለይ 
ይተሓለወለይ፡ 4 ደቅና ድማ ወረስቲ 
ምዃኖም ይረጋገጸሎም ስለዝበላ፣ 
ዝቃወም እንተሎ፡ ን28/7/14 ኣብ ቤ/ፍ 
ይቕረብ።

ኮማዊ ቤት ፍርዲ ዓረዛ

ከሳሲት ወ/ሮ ሰላም ኣማኑኤል ገብረመስቀል 
ምስ ተኸሳሲ በዓል ቤተይ ኣቶ ገብሪሂወት 
ኣብርሃም ተስፋዝጊ ኣብ ወርሒ 01/2006 
ዝተመርዓና ናይ ሕጊ ሰብኣይን ሰበይትን 

ኢና ካብ ክልቴና ኣብራኽ 1 ቆልዓ 
ዝወለድና ኢና። እንተኾነ እዚ ተኸሳሲ 
በዓል ቤተይ ካብ ወርሒ 10/2009 ክሳብ 
ሎሚ ወርሒ 06/2014 ካብ ገዛ ምስ 
ወጸ ን5 ዓመት ዝኣክል ስለዝጠለመኒ 
ምስ ወደይ ኣደዳ ጥምየትን ዕርቃንን 
ስለዝኾንኩ ተጸዊዑ እንተቐረበ ጽቡቕ 
ኣይቀረበን ወይ እንተተሳኢኑ ግን ብቤ/ፍ 
ፍትሕ ክእዘዘለይ ስለዝበላ፣ ተኸሳሲ 
ብኣካል ወይ ሕጋዊ ወኪሉ ን28/7/14 
ኣብ ቤ/ፍ ይቕረብ።

ኮማዊ ቤት ፍርዲ 
ዓዲ ቐይሕ

ወ/ሮ ዘውዲ ዑቕባይ ተዓረ፡ ወላዲትና 
ብዙ ምስጉን ወልደገርግስ ስለዝሞተት፡ 
ኣነ ምስ 1 ሓፍተይ ኣብ ዝንቀሳቐስን 
ዘይንቀሳቐስን ንብረት ወረስቲ ምዃንና 
ይረጋገጸልና ስለዝበላ፣ ዝቃወም እንተሎ፡ 
ን28/7/14 ኣብ ቤ/ፍ ይቕረብ።

ኮማዊ ቤት ፍርዲ ባጽዕ 
ምም/02

ዮናስ ተኽለ ዘምኪኤል፡ ኣደይ ሮማ ብርሃነ 
ገብረዝጊ ስለዝሞተት፡ ኣነ ወራሲ ምዃነይ 
ይረጋገጸለይ ስለዝበለ፣ ዝቃወም እንተሎ፡ 
ን30/7/14 ኣብ ቤ/ፍ ይቕረብ።

ብስራት!!
መንገዲ ኣየር ኤርትራ ካብ ዕለት 14 ሓምለ 2014 ጀሚሩ ኣብ ልዕሊ ኣቐዲሙ ዝነበረ ናይ ረቡዕን 

ቀዳምን በረራ ብተወሳኺ ወትሩ ሰኑይ፣  

ኣስመራ-ካርቱም-ኣስመራ
ተወሳኺ በረራ ከምዝጅምር ይሕብር።  

ከምኡው’ን  ካብ ዕለት 14 ሓምለ 2014 ጀሚሩ ወትሩ ሰኑይ 

ኣስመራ-ጁባ-ኣስመራ

ሓድሽ በረራ ክጅምር ምዃኑ የበስር። 

ተወሳኺ ሓበሬታ ኣብ ጎደና ሓርነት ካብ ዝርከብ ቤት ጽሕፈትና ብኣካል ወይ ብቁጽሪ ቴሌፎን 124111፥125500፥125501 

ብምድዋል ወይ ብ ኢ-ሜይል  reservations@eritreanairlines.com.er ወይ eralsales@eritreanairlines.com.er 

ክርከብ ከምዝኽእል ንሕብር።

ዘርእስታ ካብ 9-12 ክፍሊ ንዘለዉ ተመሃሮ ዘገልግሉ ዝተዋጽኡ ክልሰ 
ሓሳባት። ብርክት ዝበሉ ዝተሰርሑ ግድላት ስእላዊ መግለጺታት ተወሳኺ 
ሓገዝቲ ሕቶታት ዝሓዛ ኣብ መሸጣ ኣብያተ መጽሓፍቲ ተዳሊየናልኩም 
ኣለዋ፡ ገዚእኩም ተጠቐሙለን

ንተወሳኺ ሓበሬታ ቴለ 07237770 ሰለሙን ወልደጋብር

ብስራት ንወለዲ ተመሃሮን ተመሃሮ ካልኣይ ደረጃን

High school Physics ዘርእስታ መጽሓፍ 

፠ ናይ 12 ዓመታት ሃገራዊ መልቀቒ ፈተና (Matriculation 
questions) ንነፍሲ ወከፍ ሕቶ ብዝርዝርን ንጹርን መልሲ ዝሓዘት 
፠ ሓጸርቲ መብርሂታትን መግለጺታትን ዘካተተት 
፠ 280 ስእላዊ መግለጺታት ዘለዋ
፠ ኣብ ማትሪክ ልዑል ውጽኢት ንኽትረኽቡ ትሕግዝ 

ከምኡ’ውን 

COLLEGE PHYSICS 
ዘርእስታ መጽሓፍ

፠ ናይ ቀዳማይን ካልኣይን ሰሚስተር ዓውደ ትምህርቲ (first and 
second semester courses) ንቀዳማይ ዓመት ዩንቨርሲቲይ 
ተመሃሮ ዝሓቖፈት
፠ ዝርዝራውን ገላጽን ክልሰሓሳባት ኣብ ኩሉ ኣርእስትታት 
ብፍሉይ ኣገባብ ዘካተተት 
ንነፍሲ ወከፍ ሕቶ ብዝርዝርን ሓጸርቲ መብሪሂታትን መግለጺታትን 
ብፍሉይ ኣገባብ ዝቐረበት 
፠ ልዕሊ 400 ስእላዊ መግለጺታት ከምኡ’ውን ልዕሊ 1000 
ሕቶታት ምስ መልሶም ዝሓዘት 
፠ ብተወሳኺ ኣዝዩ ዝርዝራውን ጥልቀትን ዘለዎም ክልሰ ሓሳባት 
ናይ ካልኣይ ደረጃን ዝሓዘት መጽሓፍ ኣብ መሸጣ ኣብያተ 
መጽሓፍቲ ተዳሊያትልኩም ኣላ ገዚእኩም ተጠቐሙላ።

ንተወሳኺ ሓበሬታ ቴለ 07237770 ወይ 07330203 ሰለሙን 
ወልደጋብር

ብስራት ንቀዳማይ ዓመት ዩንቨርሲቲ ተመሃሮን ካልኣይ ደረጃን ዓቢ ምጉዳል ዋጋ
ኢንዱስትሪ ዓለባ ኤርትራ ንህዝቢ ኤርትራ ብሓፈሻ ንኣመንቲ ምስልምና 
ድማ ብፍላይ እንቋዕ ናብ ዒድ ኣልፈጥር ኣብጸሓኩም ዒድ ሙባረክ እናበለ 
ሰናይ ምንዮቱ ይገልጽ።

ትካልና ብምኽንያት በዓል ዒድ ኣልፈጥር ንዓበይትን ንናኣሽቱን ክልቲኡ 
ጾታ ዘገልግሉ ፍርያት ምህርትና ንዝኾኑ፦

ማልያታት፡ ብራቴሊ፡ ፒጃማ፡ ጃኬት፡ ስረ፡ ካምቻ፡ ኮምፕላስዮነ፡ ጋውን፡ 
ኣንሶላ፡ ኮፕረሌቶ . . . ወዘተ

ካብ 21 ሓምለ 2014 ክሳብ 03 ሓምለ 2014 ዝጸንሕ ዓቢ ምጉዳል ዋጋ 
ከምዝገበረ ንዓማዊሉ የበስር።

ዓማዊልና ናይ’ዚ ንዝተወሰነ ጊዜ ዝጸንሕ ዓቢ ምጉዳል ዋጋ ተጠቀምቲ 
ክትኮኑ ብኽብሪ ንዕድም።

ሰዓታት ስራሕ ካብ ሰኑይ ክሳብ ሰንበት

ካብ ሰዓት 8፡00 ቅ/ቀ ክሳብ ሰዓት 1፡00 ድ/ቀ
ካብ ሰዓት 3፡00 ድ/ቀ ክሳብ ሰዓት 7፡00 ድ/ቀ 

ኣድራሻና፦ ጎደና ተጋደልቲ ፊት እንዳ ኖራ ቴሌፎን 182967

ኢንጂ. ርስቶም በረኸት

ሲንጋፖር - ካብ ሳልሳይ ዓለም ናብ ቀዳማይ ዓለም
መጽሓፍ “ካብ ሳልሳይ ዓለም ናብ ቀዳማይ ዓለም” (From Third World to First World) ብቐዳማይ ሚኒስተር 

ሲንጋፖር(1959-1990) ነበር ሊ ኩዋን ዩ እያ ተጻሒፋ። ሲንጋፖር ከም ሃገር ክትቀውምን ናብዚ ሕጂ ዘላቶ ቊጠባዊ 
ምዕባለ ክትበጽሕን ብዛዕባ ዝሓለፈቶ መድረኻት ከኣ ተዘንቱ። ብዛዕባ ቊጠባዊ ምዕባለን ፖለቲካዊ ኣቃውማን ጉጅለ 
ኤስያን’ውን ትትርኽ’ያ። ሊ ኩዋን ዩ፡ ነታ ቅድሚ ኣርባዕተ ዕቑድ ድኻን ብዓሌታዊ ግጭት ትሕመስን ዝነበረት 
ንእሽቶ ደሴት ግዝኣት ብሪጣንያ፡ ናብ ሓንቲ ሃብታምን ዘመናዊትን ዓባይ ከተማ ዝቐየረ መራሒ’ዩ። ሊ ኩዋን ዩ 
ብ1954 “ፒፕልስ ኣክሽን ፓርት” ዝተባህለ  ሰልፊ ብምምስራት ብ1959 ኣብ ዝተገብረ ምርጫ ኣብ መበል 35 
ዓመት ዕድመኡ ናይ ፈለማ ቀዳማይ ሚኒስተር ናይታ ሃገር ኮይኑ ዝተመርጸ’ዩ። ኣገዳስነታ ተረዲእና ናባኹም ነብላ 
ኣለና - ሰናይ ንባብ፦17 ክፋል

ትምህርቲ ካብ ጃፓን

ኣብ መወዳእታ 1970ታት ጃፓን፡ 
ጸዓት ንምቚጣብ ብዘተኣታተወቶ 
ኣሰራርሓ ካብቲ ዘጋጠመ ናይ ነዳዲ 
ቅልውላው ከይተሃስየት ምውጻኣ ዓቢ 
ኣድናቖት ረኺባ’ያ። ኣብቲ ግዜ’ቲ 
ጃፓን ልዑል መጠን ዕብየት ከተመዝግብ 
እንከላ፡ መጠን ዕብየት ሃገራት ኤውሮጳን 
ኣመሪካን ግን ክጐድል’ዩ ተራእዩ። በቲ 
እዋን ዝተሓትሙ ዓንቀጻትን፡ ብብዝሒ 
ዝተሸጡ መጽሓፍትን ንብቕዓት 
ጃፓን መስኪሮም’ዮም። ኣብ መንጎ 
ሰራሕተኛታትን ኣካያዲ ስራሕን ዝህሉ 
ምትሕግጋዝን ምውህሃድን ኣብ ዕብየት 
ፍርያት ኣገዳሲ ምዃኑ ካብ ጃፓን’የ 
ተማሂረዮ። ኣገዳስነትን ትርጉምን 
ምምዕባል ዓቕሚ ሰብ ብዘይቀልዓለም 
ካብኦም ኢና ተማሂርናዮ። 
ኣብ 1972፡ ‘ሃገራዊ ቦርድ እቶታውነት’ 

ዝብል ትካል ኣቚምና። ንምምስራቱ 
ድማ ንማእከል እቶታውነት ጃፓን ኢና 
ቀሪብናዮ። ንኣቦ መንበር ናይቲ ማእከል 
ከኣ ረኺበ ኣዘራሪበዮ። ንሱ፡ ኣፍራይነት 
ናይ መወዳእታ መስመር ሕንጻጽ 
ዘይብሉ ማራቶን’ዩ ክብል’ዩ ዝገልጾ። 
ብዝሃበና ሓገዝ ድማ ኣብቲ ዝቐጸለ 
10 ዓመት ኣድማዒ ትካል እቶታውነት 
ክንሃንጽ ክኢልና። 
ማናጀራት ጃፓን፡ ኣብ ስርሖም 

ውፉያት’ዮም። ኣብ 1970ታት፡ ሓደ 
ጃፓናዊ መሃንድስ ኣብ ትካል ስርሓት 
መራኽብ ‘ጃሮንግ’፡ ኣብ ምቕማር 
ንመስርሒ ዘድሊ መጠን ገንዘብ ጌጋ 
ስለዝፈጸመ፡ ሓደ ኣገዳሲ ናይ ነዳዲ 
ገንኢ ናይ ምስራሕ ፕሮጀክት ፈሺሉ። 
ናይቲ ዓመት’ቲ ናይቲ ዝሰርሓሉ ዝነበረ 
ኩባንያ መኽሰብ ድማ ጐደለ። እቲ 
መሃንድስ ናይቲ ዓመት’ቲ መኽሰብ 
ኩባንያኦም ምጉዳሉ ናተይ ጉድለት’ዩ 
ብምባል ከቢድ ሓላፍነት ስለዝተሰምዖ 
ነብሰ-ቅትለት ፈጺሙ። በቲ ፍጻመ 
ሰንቢድና ኢና። ዝኾነ ሲንጋፖራዊ 
ከምዚ ዓይነት ውልቃዊ ከቢድ ሓላፍነት 
ክስምዖ ይኽእል’ዩ ኢልና ሓሲብና 
ኣይንፈልጥን ነበርና። 
ዓበይቲ ንግዳውያን ኩባንያታት 

ጃፓን፡ ኣብ ኩለን ዓበይቲ ከተማታት 
ቻይናን ቬትናምን ዕዳጋ ዘጽንዑ 
ወኪላት ኣለወን። ንኩባንያታት ጃፓን 
ድማ ብግቡእ ሓበሬታ ይምግቡወን። 
ኩባንያታት ሲንጋፖር ግን ጸገም 
ነይሩወን። ኣብ ከም በዓል ቻይናን 
ቬትናምን ዝኣመሰላ ኣብ ምምዕባል 
ዝርከባ ሃገራት ብምኻድ ነቲ ጽንኩር 
ኩነታት ተጻዊሮም ክሰርሑ ዝኽእሉ 
መንእሰያት ሓለፍቲ ትካላት ኣብ 
ምርካብ ሕጽረት ነይሩወን። ምኽንያቱ 
ሲንጋፖራውያን ጠለባቶም ብዙሕ’ዩ። 
በዚ ድማ ጃፓናውያን ንዜጋታተን 
ዝዳረጉ ሲንጋፖራውያን ማናጀራት 
ዳርጋ ኣይረኽባን ነበራ። ንኣብነት 
ጃሮንግ ዝተባህለ ትካል ስርሓት 
መራኽብ ሲንጋፖር-ጃፓን ዝመርሑ 
ዝነበሩ ጃፓናውያን’ዮም። ማናጀር 
ናይቲ ትካል፡ ሓላፊ ፋይናንስ፡ ዋና 
መሃንድስ ኩሎም ጃፓናውያን’ዮም 
ዝነበሩ። 
ኮርፖረሽናት ኣመሪካ፡ ኣብ ካልእ ሃገር 

ስራሕ ድሕሪ ምጅማረን ኣብ ውሽጢ 
10 ዓመታት፡ ንወዲ ዓዲ’የን ሓላፊ 
ዝመዛኦ። ሲንጋፖራውያን ሓለፍትን 
መሃንድሳትን ኣብ ኮርፖረሽናት ጃፓን 
ዕብየትን ተቐባልነትን ክትረክብ ኣዝዩ 
ኣጸጋሚ ምዃኑ ይፈልጡ’ዮም። ልዑል 
መዐቀኒ ብቕዓት ጃፓናውያን፡ ሓላፍነት፡ 
ተሓታትነት፡ ሞያውነትን ተወዳዳርነትን 
ክሰግሩዎ ኣይከኣሉን። እዚ ግን በብቕሩብ 
እናተመሓየሸ’ዩ ዝመጽእ ዘሎ። ኣብ 
1990ታት ሓደ ካብ ቀንዲ ዓበይቲ 
ኮርፖረሽናት ጃፓን(ኩባንያ ኤለክትሪክ 
ኒፖን) ንሓደ ሲንጋፖራዊ ሓላፊ ናይቲ 
ትካል ክኸውን መዚዙዎ። ኣብቲ ግዜ’ቲ 
ኣብ ሲንጋፖር ካብ ዝሰርሓ ዝነበራ ልዕሊ 
80 ሚእታዊት ኩባንያታት ኣመሪካን 
ልዕሊ 50 ሚእታዊት ኩባንያታት 
ኤውሮጳን ተመሳሳሊ ስጉምቲ ወሲደን 
ነበራ። ዝተፈልየ ባህሊ ጃፓናውያን 
ኣብ ስግር ባሕሪ ንዝነጥፋ ኩባንያታቶም 
ጸገም ፈጢሩሎም’ዩ። ኩባንያታት 
ጃፓን፡   ንዘይጃፓናዊ ብቐሊሉ 
ኣየእትዋኦን’የን። ጃፓናውያን እንተዘይ 
ተለዊጦምን ከም ኣመሪካውያንን 
ኤውሮጳውያንን ብምዃን ኣብ 
ኮርፖረሽናቶም ወጻእተኛታት ክስሕቡ 
እንተዘይክኢሎምን ኣብ ዓለማዊ 

ቊጠባ ተረባሕቲ ኣይኩዀኑን’ዮም። 
ሲንጋፖራውያን ወነንቲ ባንክታትን 
ሰብ ዋኒንን ን10ታት ዓመታት ኣብ 
ጃፓን ድሕሪ ምቕማጦም ምስ 
መዛንኦም ጃፓናውያን ዕሙቕ ዝበለ 
ዕርክነት ኣየማዕበሉን። ኣብ ናይ ድራር 
ዕድመ ኣብ ህዝባዊ ምትእኽኻባት 
ይራኸቡ’ዮም። ኣብ ገዛኦም ግን ዝሕሰብ 
ኣይኰነን። 
ጃፓናውያን፡ ዝኾነ ዋኒነ-ትካል 

ንናይ ወጻኢ ባንክታት ኣይህቡን’ዮም። 
ባንክታት ሲንጋፖር ኣብ ጃፓን፡ 
ኣብ ሲንጋፖራውያንን ካልኦት 
ወጻእተኛታትን’የን ዝምርኰሳ። ሓንቲ 
ዓባይ ናይ ጃፓን ትካል ኣብ ሲንጋፖር 
ክትነጥፍ እንተመሪጻ፡ ኣድላዪ ደገፍ 
ክህባ ዝኽእላ ትካላት ሒዛ’ያ ትመጽእ። 
ንኣገባብ ኣነባብራኦም ዝሰማማዕ ቀረብ 
ከዳልዋ ዝኽእላ ድኳናት፡ ቤት መግብን 
ካልኦት ትካላትን ድማ ይማልኡ። 
ጃፓናውያን ካብ ቴክኖሎጂ ምዕራብ 

ተበቲኾም ስለዝነበሩ ኣብ ዝለዓለ 
ደረጃ ንኽበጽሑ ሓያል ብድሆታት 
ሰጊሮም’ዮም። ድሕሪ’ዚ ሓያል ጻዕሪ 
ዝረኸቡዎ ሓድሽ ሃብቲ ንስርዓታት 
ሳልሳይ ዓለም ከካፍሉ ቅሩባት ኣይነበሩን። 
ምኽንያቱ ረድኤት ምሃብ ነቶም 
ውሑዳት መራሕቲ ደኣ’ምበር ንሓፋሽ 
ዘርብሕ ኣይኰነን ዝብል መረዳእታ’ዩ 
ዘለዎም። ሲንጋፖራውያን’ውን ብኸምዚ 
መስርሕ ስለዝመጻእና ናይ ጃፓናውያን 

ስምዒት ንርድኦ ኢና። ኩሉ ግዜ ከም 
ህያብ ብቐጥታ ዝወሃብ ረድኤት ኣብ 
ዘይመዓላኡ ክውዕል ልዑል ተኽእሎ 
ኣሎ። ስለዝዀነ ብመልክዕ ስልጠናን 
ቴክኒካዊ ሓገዛትን ክወሃብ ኢና 
ንመርጽ።
ኣብ 1980፡ ሰብ መዚ ሚ/ሪ ንግድን 

ኢንዱስትሪን ናብ ጃፓናውያን 
መዘናታቶም ናይ ስራሕ ምብጻሕ 
ፈጺሞም። ጸብጻቦም ዘደንጹ’ዩ ነይሩ። 
ጃፓናውያን ኣብ መጻኢ’ዮም ዘተኩሩ 
ነይሮም። ኣማራጺ ነዳዲ ዘይቲ ንምንዳይ 
ይሰርሑ ነይሮም። ኣብ ሓጺን፡ መካይንን 
ኤለክትሮኒካዊ ኣቑሑን ዝነበረ ዓቃባዊ 
ኣተሓሕዛ፡ ናብ ኣሳታፊ ናይ ፍልጠት 
ኢንዱስትሪ ክቕይሩዎ ነይሩዎም። 
ገስጋሶም መሳጢ’ዩ ጸኒሑ። ናይ ገዛእ-
ርእሶም ቴክኖሎጂን ፍርያትን ብምፍጣር 
ንቕድሚት ክቕጽሉ ግን ኣገዳሲ’ዩ። 
ኣብ 1980ታት ራእይ ሚ/ሪ ኣህጉራዊ 

ንግድን ኢንዱስትሪን ጃፓን፡ ንድሌታት 
ህዝብን ሕብረሰብን ዘገልግል ሓድሽ 
ፍልጠት ብምርካብን ብምምዝማዝን 
ቴክኖሎጂ ዝሰረታ ጃፓን ምውሓስን’ዩ 
ነይሩ። ኣብዚ ዓመታት፡ ንሰብ መዚ 
ሲንጋፖር ብሚ/ሪ ኣህጉራዊ ንግድን 
ኢንዱስትሪን ጃፓን ዝተዋህቦም 
ምኽሪ፡ ንጂኦግራፊያዊ ኣቀማምጣን 
ኣከባብያውንን ሲንጋፖር ከም ውሁብ 
ወሲድካ፡ ንሲንጋፖር ከም መመላእታ 
ቶክዮ፡ ማእከል ፍልጠትን ሓበሬታን 
ኰይና ንኽትጻወት ምድላዋ’ዩ ነይሩ። 
ጃፓናውያን፡ ከምዚ ዓይነት ማእከል 
ንኽዕወት እቲ ህዝቢ ዘተኣማምን 
ክኸውን ኣለዎ ዝብል እምነት’ዩ 
ዘለዎም። ነቲ ምኽሪ ብልቢ ኢና 
ተቐቢልናዮ። ንኸምዚ ዓይነት ማእከል 
ፍልጠትን ሓበሬታን ክውሰድ ዘለዎ 
ስጉምቲ ብጥንቃቐ ድሕሪ ምጽናዕና፡ 

ነቲ ኣብ ኩለን ኣብያተ ትምህርትና ኣብ 
ስነ-ፍልጠት፡ ስነ-ሕሳብን ኮምፒተርን 
ዝነበረና ኣተኩሮ ብዕጽፊ ኣዛይድናዮ። 
ምስ ብሕታዊ ጽላት ማዕረ ንኽንስጉም 
ንኹሉ መንግስታዊ ትካላትና 
ኮምፒተራት ኣዕጢቕናዮ። ኮምፒተራት 
ብብዝሒ ንምእታው ቀረጽ እታው 
ኣዚና ኢና ኣጉዲልናዮ። እቲ ውሳነ፡ 
ብሓበሬታን ፍልጠትን ንጎረባብትና 
ክንመርሕ ኣኽኢሉና’ዩ። ነቲ “ብልሂ 
ደሴት” ዝብል ውጥንና ፈልሲ ዝዘርአ 
ድማ’ዩ። ንኹሉ ብ ፋይበር ኦፕቲክ 
(ቴክኖሎጂ ምትሕልላፍ ሓበሬታ) 
ከምዝራኸብ ብምግባር፡ ብቐጥታ ምስተን 
ቀንዲ ማእከል ፍልጠትን ሓበሬታን 
ዝበሃላ ከተማታት ኣራኺብናዮ። 
ንሳተን ቶክዮ፡ ኒውዮርክ፡ ሎንደን፡ 
ፓሪስን ፍራንክፈርትን’የን ነይረን። ካብ 
ጐረባብትና’ውን ኳላላምፑር፡ ጃካርታ፡ 
ባንኮክን ማኒላን በቲ መርበብ ሓበሬታ 
ክንራኸበን ክኢልና ኢና። 
ኣብቲ ኣብ ሲንጋፖር ምስ ቤት 

ምኽሪ ንግዲ ጃፓን ዝገበርኩዎ ርክብ፡ 
ንትካላቶም ብሓድሽ ወፍሪ ብኸመይ 
ከምዘሐደስወን ተማሂረ። ጃፓናውያን፡ 
ኣብ ኩሉ ኩርናዓት ዓለም ተወዳደርቲ 
መታን ክዀኑ ንኢንዱስትሪታቶም 
እቲ ኣዝዩ ዝማዕበለ ቴክኖሎጂ 
ከዕጥቕወን’ዮም ዝህቅኑ። ሓደ ካብቲ 
ዝመሰጠኒ ድማ ነቶም ነዘን ማሽናት 
ዝሰርሑን ነተን ኩባንያታት ዘመሓድሩን 
ሰባት ዘውፍሩዎ ኣዝዮም ዝግደሱሉ 
ምዃኑ’ዩ። ነቲ ቴክኖሎጂ ብዝበለጸ 
ከስርሕዎን ዝለዓለ እቶታውነት ክህልዎን 
ንኣባላቶም ብቐጻሊ ስልጠናን ዳግመ 
ስልጠናን ይህቡ። እዚ ፍልስፍና’ዚ’ዩ 
ድማ ኩሉ ግዜ ኣብ ቅድሚት ዝሰርዖም። 
ሰብ መዚ ሚ/ሪ ኣህጉራዊ ንግድን 
ኢንዱስትሪን ጃፓን ከምዝገለጹለይ፡ 
መሰረታዊ ሓይሊ ናይ ዝኾነት ትካል 
ኣብ ሰባ’ዩ ዝምርኰስ። ስለዚ’ዮም ከኣ ኣብ 
ሰራሕተኛታቶም ልዑል ወፍሪ ዝገብሩ። 
ንሕና ሲንጋፖራውያን ስደተኛታት ኢና። 
ሰራሕተኛታትና ከኣ፡ ዝዀነ ሰራሕተኛ 
ናብቲ ልዑል ደሞዝ ክኸፍሎ ዝኽእል 
ኣስራሒ’ዩ ዝኸይድ ዝብል ስርዓት ናይ 
ብሪጣንያ ዝለመዱ’ዮም። 

ይቕጽል…
ነማርያም የውሃንስ

ሚኒስትሪ ሃገራዊ ልምዓት

ጃፓን

ፍናን መሓሪ

ካብ ሓደ ከተማ ክንወጽእ ወይ 
ድማ ናብ ሓደ ከተማ ክንኣቱ ከሎና 
ተተኺሎም ናይ መወዓውዕን ካልእን 
ታቤላታት ብዙሓት’ዮም። ኣብ ማእከል 
ከተማ ብዝተፈላለያ መንግስታውያንን 
ዘይመንግስታውያንን ትካላት 
ዝተተኽሉ’ውን ብተማሳሳሊ ዘይንርኢ 
ኣይኮንናን። ናብ ደቀምሓረ ዝወስድን 

ዘእቱን፡ ናብ ዓዲ ጓዕዳድ ዝወስድን 
ኣብ ማእከል እቲ ዓዲ ዘለዉን እኹላት 
ክጥቐሱ ዝኽእሉ ሰሌዳታት መወዓውዒን 

እዚ ዘሎናዮ መርዓውቲ ብለምለም 
ዳስ ብከበሮ ለጋስ ዝምርዓዉሉ እዋን 
እዩ፡ እቲ ኣብ ሆቴላትን ኣዳራሻትን 
ዘመርዑ ኣብ ሆቴሉን ኣዳራሹን፡ 
እቲ ኣብ ገዛውቱ ዳስ ዝተክል ድማ 
ኣብ ዝተኸሎ ደቁ የመርዑ ኣብ 
ዘለወሉ ሓደ ምስ ባህልናን ልምድናን 
ዝጻረር ተግባራት ብፍላይ ድማ 
ብገለ ገለ በጋሚንዶታት የጋጥም 
ከይሃለወ ኣይተርፍን ዘሎ። ኣብቲ 
ኣብ ሆቴላትን ኣዳራሻትን ዝግበር 
ናይ መርዓ ጽምብላት ዕዱም ካርዱ 
ከርእይ ስለዝሕተት ጥራይ ዘይኮነ 
ስለዝግደድ እውን ናብ ማዕጾ ብዘይካ 
ናይ ዕድመ ወረቐት ዝሓዘ ካልእ 
ተንከስ ኢሉ ዝቐርብ ሰብ ስለዘየለ 
ኣብኡ ብዙሕ ዘዛርብ ኣይህሉን። ኣብ 
ዳስ ግና ብዙሕ ኢኻ እትርኢ።
መንቀሊ ርእይቶይ ኣብ ገዛውቲ 

ዳስ ሰሪሕካ ዝግበር ውራያት 
ንሰብ ጉዳይ መዓልቲ ሓጎሶምን 
ተድላኦምን ናብ መዓልቲ ዕግርግር፡ 
ሰሓቖም ናብ ብኽያት ዝቕይር 
ብገለ ገለ ከይተዓደሙ ዝኣትዉ 
በጋሚንዶታት ዝፍጸም ኣጸያፊ 
ተግባር እዩ። ብመሰረቱ ኣብዚ ግዜ 
እዚ ወረቐት ንዘርኣየ ምእታው 
ንዘየርኣየ ምኽልካል (ተመለስ 
ምባል) ተሪፉ እዩ ዘሎ። ምናልባት 
“ረሲዖሞ ዶ ኾን መጺኦም ይኾኑ፡ 
ከመይ ኢለ ኸ ተመለሱ ክብሎም 
እየ” ዝብል ስክፍታ ዘበገሶ ልቢ 
ኣዕቢኻ ዝግበር ክኸውን ይኽእል። 
ኣብቲ ልክዕ ሰብ እዚ ተግባር 
ትርጉም ክህልዎ ይኽእል እዩ። 
ኣብዞም ብትርኢቶምን ወጅሃቶምን 
በጋሚንዶታት ምዃኖም ከተለልዮም 
ዘይትጽገመሎም ብእኩቦም 
ዝንቀሳቐሱ ግና እዚ ኣረኣእያ ቦታ 
ክወሃቦ ዘለዎ ኮይኑ ኣይስመዓንን። 
ምኽንያቱ ኢሎም ኢሎም  መስተ 
ግልል ውዒሎምን ኣምስዮምን ዳስ 
ምሕማሶም ስለዘይተርፎም። ከምቲ 

ኣብ ሃገራዊ ባንክ ኤርትራ 
ከምኡ’ውን ባንክ ኣባይትን ንግድን 
ክልተ ተሌቪዥናት ኣለዋ። 
ከምዝመስለኒ እዘን ተሌቪዥናት 
ተገልገልቲ ወይ ድማ ሰብ ጉዳይ 
ዋኒኖም ክሳብ ዘስልጡ መሳገሊ 
ክኾንኦም፡ ዜና ክከታተሉለን 
ተባሂለን እየን ተተኺለን። 
ብዝተፈላለየ ጉዳያት ናብዘን 
ዝተጠቕሳ ባንክታት ኣብ ዝመላለሰሉ 
ግና ኤሌትሪክ ይሃሉ ኣይሃሉ 
ብዘየግድስ እዘን ተሌቪዥናት 
ተወሊዐን ኣይጸንሓንን። ኣብዚ 
ወርሒ እዚ ዝኣረገ ገንዘብ 
ንምቕያር ናብ ሃገራዊ ባንክ 
ኤርትራ ኣርባዕተ መዓልታት 
ተመላሊሰ ኣሎኹ። ተሌቪዥን 
ክትውላዕ ግን ኣይረኣኹን። ኣብ 
ባንክ ኣባይትን ንግድን እንተኾነ 
ካብ ዕዳ ናጻ ወረቐት ምስክር 
ክወሃበኒ ኣብ ዝመላለሰሉ ዝነበርኩ 
ክትውላዕ ኣይረኣኹን። እንታይ 
እዩ ጉደን?
ኣብ ሃገራዊ ባንክ ኤርትራ ዘላ 

ሰራሕተኛታት ኣሃዱ ኣትክልትን 
ዕምባባታትን እግሮም ዘየንብሩላ 
ከባቢ የላን። ናውቲ መሳርሒኦም 
እናተጠቕሙ ዘይተጸልጸለ 
ክጽልጽሉ፡ ዝወንጨረ ከስተኻኽሉ፡ 
ንዝቖንቆነ ካብ ሱሩ ክምሕዉ 
ብቐጻሊ ንዕዘቦም ኣሎና። ኣብ ጎደና 
ሰማእታትን ሓርነትን ክጽልጽልዎም 
ዝቐነዩ ስየታት፡ ከባቢ 2ይ መደበር 
ፖሊስ ናብ ሓኪም ዓይኒ ዝወስድ 
ተተኺሎም ዘለዉ ሽባኻታት፡ ኣብ 
ጎደና ፈንቅል ከባቢ ሆቴል ላሊበላ 
ከምኡ’ውን ኣብ ጎደና ሰማእታት 
ክምቀሱ ዝጸንሑ ዕምባባታት ህያው 
ኣብነት እዮም። ዕድሚኦምን ምስቲ 
ዝሰርሕዎ ስራሕን ፈፈው ዝብሉሉ 
ሰዓታትን ኣነጻጺርካ ንኢድካ 
ንነኣዳይ ክትህቦም ሰገጥ ዘብለካ 
ኣይህልውን። 
ንሕጂ ክዛረበሉ ደልየ ዘሎኹ 

ምስልኻ ምኹላዕዶ ምድዋን
ካልእን ኣለዉ። ኩሎም ከኣ ነናቶም ስራሕ 
ኣለዎም። በብወገኖም ዘመሓላልፍዎ 
ሓበሬታን መልእኽትን ከምዘለዎም ከኣ 
ብትሕዝቶኦም ክትርዳእ ትኽእል።
ገሊአን ትካላት ይሰርሓ ኣለዋ ዲየን፡ 

ኣርባዕተ እግረን ሰቒለን ዛንታ ጥራይ 
ኮይነን ድየን ተሪፈን ዝርደኣካ እኳ 
እንተዘየሎ ሒዘንኦ ዘለዋ ምስልን 

ትርኢትን ግና ናብ ከምኡ መደምደምታ 
ይወስደካ። ክልተ ሸረፍ (ጎደል) ሰለስተ 
ጎደል ፊደላት፡ ቁጽርታት እትርእየሎም 

ታቤላታት ዳርጋ መብዛሕትኦም እዮም። 
ሰሌዳኦም ካብ ምምራቱ ዝተላዕለ 
ተሌፎኖም ፋክሶም፡ ቁ.ሳ.ቦስጣኦም ኮታ 
ኣድራሻኦም ብይኸውን እናጸጋጋዕካን 
ንዕድለይ እናበልካን እተንብቦም “ዓሚ 
ዝሞተ ምራኽ ጸውዕ” ዝዓይነቶም 
ውሑዳት ኣይኮኑን። ዘየሻሙ፡ ዝርዝራዊ፡ 
ንጹር እዋናዊ ሓበሬታን ኣድራሻን ዘስፍሩ 
ገለ ትካላት ድማ በቲ ሓደ ትርኢ’ሞ 
ናይ ኩሎም ተሓዋዊሱ እቲ ሰሌዳታት 
ሓበጀረዋይ ይኾነካ።
ብዓንዳ ርእሱ እቲ ናይ ምሕዳሶምን 

እዋናዊ ሓበሬታ ኣብ ሰሌዳኦም ናይ 
ምስፋርን ሓላፍነት ንዋናታት ዝምልከት 
እኳ እንተኾነ እቲ ክተኽሉ ዘፍቐደሎም 
ኣካል ብወገኑ ክከታተሎም ግቡኡ ዘይኮነ 
ኣይኮነን። ሓበጀረዋይ መልክዕ (ትርኢት) 
ሒዞም እናረኣዮም ሱቕ ክብል ዲዩ 
ዘለዎ?
ዝመረተን ዝተጨሓናገረን ኮታ ወጅሁ 

ዝሃደመን ሰሌዳ ገቲርካ “ፍለጡናየ” 
ምባል ኣይግድን ዘብል ብምዃኑ ኣብ 
ነዚ ዝከታተል ኣካል መንግስቲ ነዞም 
ገንዘብ ምእራይ እንተዘይኮይኑ ካልእ 
ሓሳብ ዘይብሎምን ኣብ ታቤላታቶም 
ፍጹም ተገዳስነት ዘየርእዩን ከሕድስዎም 
ከስገድድ ኣለዎ። እንተዘይኮይኑ ድማ 
ካብቲ ቦታ ክለቅዎ ክእዝዞም ኣለዎ። 
እቶም ንምርኣዮም ባህ ዘየብሉ ታቤላታት 
ንስም ወነንቶም ደዊኖም ንመልክዕ 
ከተማን ወሰናስናን ዝድውኑ ከይኮኑ 
ምክትታል ይገበረሎም።
ከበዶም ድራር - ዓዲ ጓዕዳድ
ተማሳሳሊ ደብዳበ ጸጋይ ኣማኑኤል - 

ደቀምሓረ

ኣብ ዳሳት ዝርብሹ 
በጋሚንዶታት ከይሳዕረሩ

ኣብ  ቅድሚ ክልተ ሰሙን ኣብ 
ሓደ ኣብ ገዝኡ ዳስ ተኺሉ መርዓ 
ዝገበረ ስድራቤት ዝፈጸምዎ እዩ። 
ኣብቲ ዳስ ከይተዓደሙ ብምእታዉ 
ዝደረቐ ሜስ፡ ዝተጸምቈ ስዋ በል 
ክብልዎ ድሕሪ ምውዓሎም መርዓዊ  
ናይ ምሸት ናብቲ ስድራኡ 
ዝተኸልዎ ዳስ ይኣቱ ኣብ ዝነበረሉ 
ህሞት ኣምባጓሮ ተኺሎም ብዳርባ 
እምኒ ነንሓድሕዶም ክኮራበቡን 
ደም ክፋሰሱን ተራእዮም። ዕዱም 
ተጨኒቑ! ዳስ ተሓሚሱ ሰብ ውራይ 
ጉዳዮም ከይበላሸዎም ከብዶም 
ሓቁፎም! በቶም ኣብ ማእከል 
ዳሶም ኮይኖም ከብዶም ዝመልኡ 
ወረበላታት! ድሕሪ እቲ ኣምባጓሮ 
ዝሃድኣሉ ብዙሓት ሕቶታት ክልዕሉ 
ተሰሚዖም። ብፍላይ ነቶም ኣብ 
ኣፍደገ ብምዃን ጋሻ ተቐበል ዝብሉ 
ዝነበሩ “መን ኣእትዉዎም ኢልኩም? 
ንስኹም እንተዘይ ተእትዉዎም ዳስ 
ኣይምተሓመሰን እቲ ሽሻይ እውን 
ንወር በለለይ ኣይምኾነን” እናበሉ 
ዝተማዓቱዎም ውሑዳት ኣይነበሩን። 
ናይ ዕድመ ወረቐት እናሓተትኩም 
ከተእትዉ ነይሩኩም ብዘስምዕ ቃና! 
ልክዕ እዩ ኣብዚ እቶም ኣብ ኣፍደገ 
ኮይኖም “ጋሻ ተቐበል” ዝብሉ 
ክብሮም ክሕልዉ ክብሉ ብብቕዓት 
ዝተሰከምዎ ሓላፍነት ስለዘየተግብርዎ 
‘ኣልገፊፍ’ ክእክቡ ይረኣዩ እዮም። 
ኣብዚ ሰብ ጉዳይ መን ይምድቡ 
ኣለዉ ስለዘየለልዩ ከኣ ተተሓዚሖም 
ምስቶም ዝመደቡዎም ክባላሸዉ 
ዘይረኣዩ ኣይኮኑን። “ኣደኽን ዶ 
ንስኽን ትሕሻ ኩለን ሓደ እየን 
ይለሓሳ” ከም ወዮ ዝተባህለ። ስለዚ 
እዞም ከምዚኦም ዓይነት ወረበላታት 
ብኣጋኡ ተለልዮም መግትኢ 
ክግበረሎም አዘኻኽር።

ዮሴፍ ካምፖቦሎ
ተመሳሳሊ ደብዳበ - ተኪኤ ደባስ 

(መንደፈራ)

ዝተቘርጸ ክለዓል ኣለዎ

ግና ናይቲ ኣብ ጎደና ፈንቅል 
ልዕሊ ሓደ ወርሒ ኣቢሉ ይገብር 
ዝተቖርጸ’ሞ ዛጊት ዘይተላዕለ ዘሎ 
እዩ። ንምምቃሱን ንምቑራጹን 
መዓልታት ዘይወሰደ፡ ንምልዓሉ 
ክንድዚ ግዜ ዝወሰደሉ ምኽንያት 
ከኣ ክበርሃለይ ኣይከኣለን ዘሎ። 
ኣብ ጎደና ሰማእታት እውን ከምዚ 
ዝኣመሰለ ተርእዮ ብተደጋጋሚ 
ዘይተዓዘብኩ ኣይኮንኩን። 
ኣብ ማእከል ተተኺሉ ዘሎ 
ዕምባባታት መዓልቲ ናጽነት ክልተ 
ሰሙን ኣብ ዝተረፈሉ ዋላ ደኣ 
ይመቐስ እምበር ቀልጢፉ ግና 
ኣይተላዕለን። ልዕሊ ሰሙን ካብ 
ናቕፋሃውስ ኣትሒዝካ ክሳብ 
እቲ ንመዓልቲ ናጽነት ከድምቕ 
ጎደናታት ክስልምን ከወቅብን 
ተኣንጎት ተሸብሸብ ዝብል ዝነበረ 
ቤት ጽሕፈት ኣወሃሃዲ ሽማግለ 

በዓላት ኣብ ኣፍንጫኡ ተኣኪቡ 
ነይሩ እቲ ዝተቖርጸ ዕምባባ፡ ነቶም 
ዝተንጠልጠሉ ስልማታት ሓበላ 
ኮይኑዎም ምንባሩ ድማ ይዝከረኒ። 
እቲ ኮይኑ እቲ ጽንብል ሒደት 
መዓልታት ምስ ተረፎ ዘኽፍእ 
ከምዝለዓል ተገይሩ። 
ሕጂ እውን እንተኾነ ኣብ ጎደና 

ፈንቅል ተመሳሳሊ ተርእዮ እዩ 
ዘሎ። እዚ ምስ ማይ ክራማት 
ተደባሊቑ ጠስጢሱ ሕማቕ ሽታ 
ወኒኑ ዝርከብ ኣቑጽልቲ ካልኦት 
ባልዓትን ጽንጽያታትን ከይዕድም 
ስግኣት ፈጢሩ ስለዘሎ ኣብ 
ጥዕናናን ጥዕና ደቅናን ሳዕቤናት 
ከየኸትል ብዝቐልጠፈ ክልዓል 
አዘኻኽር።

መም/ ሰረቐ የማነ
ኣስመራ 

እንታይ’ዩ ጉደን?
ካብኡ ናብኡ ካብታ ኣብ ከባቢ 
ባሕቲ መስከረም እትርከብ ህልዉ 
ኩነታታ ይሓይሽ። ዝከታተላ 
ዘለዋ እውን ትመስል፡ ኣብ ጽሬታ 
ይኹን ኣብ ኣቐማምጣኣ፡ ኣብ 
ከባቢ ባሕቲ መስከረም ኣብዘሎ 
ባንክ እትርከብ ተለቪዥን ግን 
ኣንቴንያኣ ተገምጢሉ ኮታ 
ህልዉ ኩነታታ ኣብ ባህ ዘብል 
ኣይኮነን። ተባላሽያ እንተኾይና 
ተዓርያ ስለምንታይ ከምእትውላዕ 
ኣይግበርን? ዘይተበላሸዋ 
እንተኾይነን ድማ ዘይውልዓሉ 
ዘለዋ ምኽንያት ምስ ንተገልጋሊ 
ሸለል ምስ ምባል ክውሰድ 
ስለዝኽእል ካብ ተተኽላ ክሰርሓ 
ኣለወን ዝብል ርእይቶ ኣሎኒ። 
እቲ ምንታይ ንሰን ኣብ ዝውልዓሉ 
ንዘስገለን ተራኡ ንዝደንጎዮን ኣብ 
ምዝንጋዕ፡ ሓበሬታ ንዝደሊ ድማ 
ሓበሬታ ኣብ ምምጋብ ዘይነዓቕ 
ተራ ስለዘለወን።

ወለላ ዓስቡ

ይ

ኣሮን ኪሮስ

ደብዳቤ ፍቕሪ

ልክዕነት ርክብና ኣነጽረለይ
ካብ ሄዋን
ኣዳመይ ከመይ ቀኒኻ? እግዚኣብሄር ይመስገን ክኸውን መልስኻ ናይ 

ወትሩ ጸሎተይ’ዩ ምኽንያቱ እግዚኣብሄር ዘመስግኖ’ዩ ዝፈቱ። ንሕና 
ድማ ዝያዳ ጽቡቕ ንነብር። ኣዳመይ ሎሚ ሓንቲ ሕቶ’የ ክሓተካ። ሰባት 
ከም ምዃንና መጠን ኣብ ህይወትና ኣእላፍ ነገራት ከጋጥሙና ንቡር’ዩ። 
ነንመልክዖም እናራኣና ንዕኦም ክንመስል ድማ ትዕድልቲ’ዩ። ካብዚ ኩሉ 
ንሓደ ከይመሰልካ፡ ላንጋ-ላንጋ ኴንካ ምንባር ግና እቲ ዝኸፍአ’ዩ። 
ኣዳመይ፡ እንታይ ክትብል ደልያዶ ትብል ኣለኻ? ኣብ ጉዕዞ ምቅርራብና 

ክንዮ ሕውነታዊ ጠመተ ፍቕራዊ ምጥምማት ክህልወና ዝምነዮ ዝነበርኩ’ኳ 
እንተኾነ ደፊረ ክዛረብ ግና በየናይ ዓቕመይ። እንተ ንስኻ ግና ውሽጣዊ 
ሓሳባተይ ዘንበብካ እንክትመስል ዝምነዮን ዝሃርፎን ዝነበርኩ “ሕቶ ፍቕሪ” 
ወስ ኣቢልካለይ። ኣዳመይ ኣይኣመንኩን ብልብኻ ዲኻ ወላስ…..?
እታ ትማል ድሌታ እናሓብአት ሕውነታዊ ጸርፊ ትልግሰልካ ዝነበረት 

መልሓሰይ ሎሚ እንተትርእያ፡ ስምካ ንምድማጽ’ውን ዓቀብ ኮይንዋ 
ኣሎ። እዚ ድማ ርዝነት ኣብ ልዕሌኻ ዘለኒ ልዕሊ ጽዕነት ዝኸበደ ጾር 
ፍቕሪ ስለ ዝኾነ’ዩ። ኣዳመይ፡ ስምዒተይ ክሓብኦ ኣብ ዘይክእል ደረጃ’የ 
በጺሐ ዘለኹ’ሞ ኩነታተይ ኣባኻ ጥራይ ዝምርኮስ ምዃኑ ፈሊጥካ ፍቕሪ 
ከምዘይትነፍገኒ ኣይጠራጠርን። ሕጅ’ውን ከምቲ ዝሓለፈ ኣብ ሕቑፎኻ 
ኣማሙቖኒ ምቁረይ።
ዝኸበርካ ኣዳመይ፡ ኣብ መወዳእታ ዝብለካ እንተድኣ ኣሎ ኮይኑ፡ 

ርግጸኛ’ኳ እንተዘይኮንኩ ካብታ ሕቶ ፍቕሪ ኣልዒልካ ዘይደገምካላ መዓልቲ 
ርክብና ዛሕቲሉ ክኸውን ከም ዝኽእል’ዩ። ዝኾነ ነገር ብኣፈይ ክገልጾ 
ዘይክእል ኣብ ውሽጠይ ከም ዘለኒ ግና ርግጸኛ’የ። ስለ’ዚ ኣዳመይ እታ ናይ 
መወዳእታ መልስኻ ናይ መወዳእታ ምንባረይ ምዃና ፈሊጥካ ልክዕነት 
ርክብና ኣነጽረለይ። ሕውነትዶ ፍቕሪ? መልስኻ ዝኾነ ይኹን ክሳብ እታ 
ናይ መወዳእታ ደቂቕ  ከፍቕረካ’የ።  

                                                                    
ናብ፡ ኣዳም

ር.ዘ ካብ ኣስመራ

ወርሒ ጥቅምቲ  
ጥቅምቲ፡ ካብ ጠቐመ ዝብል 

ቃል ዝወጸ’ዩ። ካብ መሬት 
ብዙሕ ጥቕሚ ዝርከበሉ፡ 
እኽልን ተኽልን ዝምጠወሉ፡ 
ፍረ ዝፈርየሉ፡ ሰዊት ዝስውተሉ 
ጻዕዳ እኽሊ ዝርከበሉ እዋን 
የመልክት። 

ወርሒ ሕዳር  
ሕዳር ካብ ሓደረ ዝብል 

ቃል ናይ ግእዝ ዝመጸ ኮይኑ። 
ምሕዳር፡ ናብ ውሽጢ ምሕላፍ፡ 
ምስ ሰብ ምጽጋዕ፡ ተዓሳቢ ምዃን፡ 
ምንባር፡ ምጽናዕ፡ ምስምማዕ፡ ካብ 
ዓዲ ወጻኢ ገዛ ምስራሕ፡ ካብ 
ምሸት ክሳብ ጽባሕ ኣብ ሓደ 
ቦታ ምሕላፍ’ውን የስምዕ።  
   
“ሕዳር  ኣብ ዝደለኻዮ 

ምሕዳር”  

ወርሓትን ዓመትን ኣብ ሕብረተሰብ ኤርትራ
 

 

ቅመራስ ይፈልጦ
ቁጽሪ እንከራጉድ
ክውስኽ ክድርዕ
ፍቕሪ ንኸዛይድ
ደሚሩ ኣርቢሑ
ውጽኢት ከዋልድ፡

እንተ’ዚ ግን
ኣዝዩ ዘደንቕ

ፍቕራዊ ረባሕታ
እፎይታ ዘስንቕ
ምሕዝነት ሰረቱ
ዘይርከቦ ፈቓቕ

ፍቕሪ ኣብ ርእሲ ፍቕሪ
ብኮንክሪት ምንዳቕ።

ማቴዎስ ኣብርሃ (ባርያ)

ምውሳኽ ጽፍሒ ባሕሪ
ምውሳኽ ዓለምዊ ዋዒ 

ክለዓል እንከሎ ዝቐርብ ዛዕባ 
ኣብ ሰሜናውን ደቡባውን 

ክፋል ምድሪ ዘለዉ ኩምራ 
በረድ ከይመኩ’ዩ። ምምካኽ 
ናይዞም ኣብ ዋልታታት ምድሪ 
ናይ ዘለዉ ኩምራ በረድ ከኣ 
ኣብ ዓለም ንዘሎ ጽፍሒ ማይ 
ክብ ከብሎ ምዃኑ ኣየካትዕን። 
እዚ እንተጋጢሙ ብኣማኢት 
ዝግመታ ከተማታት ዓለም 
ኣብ ትሕቲ ማያት ክድበያ’የን 

ማለት’ዩ።
 

ዕልቕልቕ
ኣብ መላእ ዓለም ከጋጥም 

ካብ ዝኽእል ምምዝባል 
ኩነታት ዝናብ’ዩ። ዝናብ ኣብ 
ገለ ቦታታት ክብ ናይ ምባልን 
ኣብ ገለ ከኣ ለጠቕ ናይ ምባልን 
ባህሪ ኣለዎ። በዚ ጠንቂ’ዚ 

ጠንቅታት ዓለማዊ ዋዒ
ከተማታት ናይ ምዕልቕላቕ 
ተርእዮታት ከጋጥመን ምዃኑ 
ተመራመርቲ ይሕብሩ።
 

ደርቂ
 ኣብ ገለ ክፋል ናይ ዓለም 

ከኣ ደርቂ ልዕሊ 66% ክድይብ 

ከም ዝኽእል ክኢላታት 
ናይ’ዚ ዓውዲ ይዛረቡ። እዚ 
ኣብ ዓለም ዋሕዲ ናይ ዝስተ 
ማይን ምውሓድ ሕርሻዊ 
ንጥፈታትን ከስዕብ ይኽእል። 
 
ምብራስ ስነ ሂወታውያን 

ፍጡራት
ምውሳኽ ዓለምለኻውዊ 

ምውሳኽ ጽፍሒ ባሕሪ

ዕልቕልቕ

ደርቂ
ውግእን ጎንጽታትን 

ሃገራት

ዋዒ፡ ሓደጋ ኣብ ልዕሊ 
ሂወታውያን’ዩ። ክኢላታት 
ከም ዝሕብርዎ ኣብ 2050፡ 
ኣብ ዓለም ካብ ዘለዉ 30% 

እንስሳታትን ኣትክልትን 
ክህልዉ ከምዘይኮኑ እዮም 
ዝሕብሩ።

ውግእን ጎንጽታትን ሃገራት
ዓለም እዞም ኣብ ላዕሊ 

ዝገለጽናዮ ጠንቅታት ከየወገደት 
ክትከይድ እንተኺኢላ፡ ብሰንኪ 
ምውሓድ እኹል መግብን 
ዝስተ ማይን፡ ህዝቢ ዓለም 
ቀጻልነቱ ንምውሓስ ውግእ 
ከልዕልን ኣብ ነንሓድሕዱ 
ክተፋነን ምዃኑ መጽናዕቲ 
ይሕብር።

ሕዳር ካብ ኩለን ኣዋርሕ እታ 
ዝጠዓየትን ዝጸፈፈትን ሕማም 
ዝጠፍኣላ ወርሒ’ያ። ኣብዛ 
ወርሒ እዚኣ ቀዳሞት ግራዉቶም 
ክሕልዉ ኣጓዱ ሰሪሖም ኣብ 
በረኻ ይሓድሩ ነበሩ። እንተኾነ፡ 
ግራተይ ኣብሊዕካለይ፡ ቅሚጦይን 
ኩልስስተይን ኣድፊርካለይ 
ተበሃሂሎም ክካሰሱን ህውከት 
ክኣጉዱን ስለ ዝውርሑ፡ ወርሒ 
ሕዳር ነገር ኣይፍለያን’ዩ። ነዛ 
ወርሒ እዚኣ ድማ “ሕዳር 
መናገሪ ጥሪ መሳኸሪ” ብዝብል 
ምስላ ይገልጽዋ። 
  
ወርሒ ታሕሳስ 

“ታሕሳስ ኣብ ዝኾነ እኽለ 
ማይ ምፍሳስ” 
ኣብዚ ወርሒ’ዚ ኣብ ዝኸድካዮ 

ገዛ ሽሻይ መሊኡ ከም ልብኻ 

ብላዕ ስተ’ዩ። ታሕሳስ፡ ካብ 
‘’ሓሰሰ’’ ዝብል ቃል ዝወጸ’ዩ። 
ሓሰሰ ብቛንቋ ግእዝ ኮነ ትግርኛ 
ደለየ፡ ጸረገ፡ ወልወለ፡ ለመነ፡ 
ጠየቀ፡ ተፈላሰፈ፡ ፈተወ፡ ኣፍቀደ 
ከስምዕ ይኽእል። ኣብ ክልቲኡ 
ቋንቋታት ካልእ ትርጉም እውን 
ኣለዎ። ታሕሳስ ዝብል ቃል 
ጣሕሺሹ ቃል ብቓሉ ቀውዒ 
ተውዲኡ፡ ጉንካ ኣእካል፡ ዓጺድካ 
ተጠርሹ፡ ስድራቤት ሓደ ገዛ 
ጸኒቱ ዝብል የመልክት።   
ወርሒ ጥሪ 
ጥሪ ዝብል ስም ካብ ጠረየ 

ዝብል ናይ ግእዝ ቃል ዝወጸ 
ኮይኑ፡ ነውሐ፡ ቆመተ፡ ወሰኸ፡ 
ነፈረ፡ ሰማይ ጠንቆረ ዝብል 
የመልክት። “ጥሪ ዘይኩሪ 
ዝነበረ ይኹሪ፡ ሓኽሊ ማሕጸ 
ይኸውን በትሪ” 
ዓበይቲ ሰብኡት፡ ኣጓብዝ ኣብ 

ፈቖዶ ውራይ ዝግኒ፡ ዝሕላ፡ 
ቅልዋ፡ ቀሚሶም፡ ከርሶም ብስዋ 
ብርዚ፡ ብሜስ ምስ ኣተርከሱ 
ጽጋቦም ምጻር ይስእኑ። 
“ልቢ ዝሓብኦ፡ ቡቑሊ ኣውጸኦ” 

ከም ዝብሃል ከኣ ይፈልጠካ 
እኳ’የ” “እንድዕላኖኻ” ተባሂሉ 
ዝተጀመረ እምባጋሮ ናብ 
ዝኸበደ ይዓርግ። 

“ለይቲ ጥሪ ተጠራጥረኒ 
በለት ጓል ላም” 
ንእሽቱ ጓሶት ኣብ ፈቖዶ 

ጓይላ ደኺሞም ሰለ ዝሓድሩ፡ 
ንኸብቶም ካብ ደንቢአን ብኣጋ 
ኣየውጽእወንን እዮም። ግን 
እቲ ምስላ ንጓል ላም ጥራይ 
ዝተወሰነ ኣይኮነን። ግዜያቱ 
ግዜ መርዓ ስለዝኾነ ገለ 
ሰባት ንጎራዙ ሃንደበት ስለ 
ዝዝርፍወን’ዩ። 

ስፖርት
ኤርምያስ ገብረልዑል
ergh@zena.gov.er

ኣፈወርቂ ብርሃነ ኣብ ኣመሪካ ራብዓይ ወጺኡ
ትማሊ ኣብ ዝጀመረ መበል 15 ዓለማዊ ውድድር ትራክን ፊልድን 

መንእሰያት ኣትለታት (15th IAAF World Junior Championships)፡ 
ኤርትራዊ ኣትለት ኣፈወርቂ ብርሃነ ኣብ ውድድር 10,000 ሜተር ደቂ 
ተባዕትዮ ራብዓይ ደረጃ ሒዙ፣
ኣብቲ ልዑል ተወዳዳርነት ተሳተፍቲ ዝተራእየሉ ውድድር፡ ኣፈወርቂ 

ነቲ ዝተሰልዓሉ ርሕቀት ብ28 ደቒን 45 ካልኢትን 83 ንኡስ ካልኢትን 
ብምዝዛሙ እዩ ካብ መደየቢ ሽልማት ንስክላ ክወጽእ ክኢሉ፣ እቲ ግዜ ድማ 
ብሉጽ ግዚኡ ኣብቲ ርሕቀት ኮይኑ ተመዝጊቡሉ ኣሎ፣
ነቲ ብዓሰርተታት ዝቑጸሩ ኣትለታት ዝተሳተፍዎ ውድድር፡ ኡጋንዳዊ 

ቸፕተጊ ኪፕሩይ ብ28፡32.86 ግዜ ክዕወተሉ እንከሎ፡ ኬንያውያን ቸቦይን 
ኮሲምበይን ብ28፡35.20 ከምኡ እውን 28፡38.68 ካልኣይን ሳልሳይን ደረጃታት 
ብምሓዝ ናብ ናይ ሽልማት መድረኽ ሓዅሮም፣ 
ኣፈወርቂ፡ ኣብ ወርሒ መጋቢት ኣብ ካምፓላ ኣብ ዝተኣንገደ ሳልሳይ 

ውድድር ጉያ መሮር ኣፍሪቃ፡ ሳልሳይ ደረጃ ብምሓዙ ነሓስ መዳልያ ምውሳዱ 
ይዝከር፣ 
ኣብቲ ኣብ ኣመሪካ ዝካየድ ዘሎ ውድድር ብዘይካ ኣፈወርቂ፡ ኣብርሃም 

ጸጋይ ኣብ ውድድር 800ሜ.፡ ጸጋይ ጥዑማይ ኣብ ውድድር 5000ሜ.ከምኡ 
ድማ ወይኒ ቀላቲ ኣብ ውድድር 3000ሜ. ይሳተፉ ምህላዎም ይፍለጥ፣

ግጥማት ኵዕሶ እግሪ 
ዞባ ማእከል

ግጥማት ሻምፕዮን ኵዕሶ እግሪ ዞባ ማእከል 
ሎሚ ካብ ፍርቂ መዓልቲ ጀሚሩ ብዝካየዱ 
ግጥማት ክቕጽል ምዃኑ ፈደረሽን ኵዕሶ እግሪ ዞባ 
ማእከል ኣፍሊጡ፣ እቲ ኣብ ድርኩኺት ምዝዛም 
ዝርከብ ውድድር፡ ሎሚ ሰገን ኮንስትራክሽን ምስ 
ኣኽርያ፡ ጎዳይፍ ምስ ኣርባዕተ ኣስመራ ከምኡ ድማ 
ኣባሻውል ምስ ዕዳጋ ሓሙስ ካብ ፍርቂ መዓልቲ 
ጀሚረን ብዘካይዳኦ ግጥም ክቕጽል እዩ፣

ዝሓለፈ ሰንበት ኣብ ዝተኻየደ ግጥማት፡ 
ደንደን ንማይተመናይ 2ብ0 ክትረትዓ እንከላ፥ 
ሲቲ ሰንተርን ገዛባንዳን ድማ ሸቶ ከየቑጸራ ካብ 
ሜዳ ወጺአን፣ ደንደን፡ ደጀን ትካቦ ከምኡ እውን 
ቢንያም ክፍላይን ብዘቑጸርወን ሸቶታት እያ 
ተዓዊታ፣

ዛጊት ተመዝጊቡ ንዘሎ ደረጃታትን ነጥቢን ምስ 
እንዕዘብ፡-

ጋንታታት ጸወታ ነጥቢ
ገዛባንዳ  17 41
ማይተመናይ 17 38
ሲቲ ሰንተር 17 31
ደንደን  17 27
ዕዳጋ ሓሙስ 16 27
ጎዳይፍ  16 22
ኣባሻውል  16 15
ኣርባዕተ ኣስመራ 16 14
ሰገን ኮንስትራክሽን 16 14
ኣኽርያ  16 1

መስመር ምጥቃዕ ሪያል ማድሪድ፡ ድሕሪ ሮድሪገዝ 
275 ሚልዮን ፓውንድ ተተሚኑ

ሃብታም ክለብ ሪያል ማድሪድ ዓይና 
ንዘውደቐትሉ ተጻዋታይ ኣብ ሕቑፋ ካብ 
ምእታው ዝዓግታ የለን - ሳላ እቲ እተውጽኦ 
ዘይተኣደነ መጠን ገንዘብ፣ ክርስትያኖ 
ሮናልዶ፡ ጋረዝ በይል . . . ወዘተ ክብረወሰን 
ብዝሓዘ መጠን ገንዘብ ዝተሰጋገሩ ተጻወትቲ 
እታ ጋንታ እዮም፣ ብቕድሚ ትማሊ ድማ 
ንኮሎምብያዊ ጀምስ ሮድሪገዝ ብ60 ሚልዮን 
ፓውንድ ብምግዛኣ፡ እቶም ናብ ቅድሚት 
ዝውርወሩ ተጻወትታ ተመኖም ናብ 275 
ሚልዮን ፓውንድ ከተብጽሖም ክኢላ ኣላ፣ 
እዚ መጠን ገንዘብ ግን ነታ ጋንታ ናይ ሃገራ፡ 
ኤውሮጳን ዓለምን ክብራ ደጊሙ ይዕቅበላ ዶ 
ይኽእል?
ዝሓለፈ ዓመተ ስፖርት ጽዋእ ሻምፕዮንስ 

ሊግ ኤውሮጳ ብምልዓል ንልቢ ደገፍታ 
ዝመለሰት ማድሪድ፡ ኣብ ናይ ውሽጢ ሃገር 
ውድድራ ግን ብቕዓታ ነክዩ እዩ ቀሪቡ፣ ነታ 
ዘውዲ ድማ ዘይ ከም ካልእ እውን ባርሴሎና 
ዘይኮነ በታ ናይ ከተማኣ መቐናቕንታ ዝኾነት 
ኣትለቲኮ ምውሳዱ ድማ ነቶም ደገፍቲ ዘቕሓረ 
ታሪኽ ኮነ፣ ንህርመት ልቢ ደገፍቱ ዝሰምዐ 
ፕረዚደንት እታ ጋንታ ፍሎረቲኖ ፐረዝ 
ድማ ኣብዚ ናይ ምስግጋር ተጻወትቲ ወቕቲ 
ተጻወትቲ ኣብ ምሽማት ተጸምደ፣ ዋንጫ 
ዓለም ምስ ጀርመን ዘልዓለ ክሮስ ከምኡ እውን 
ብዘቑጸረን ብዝሒ ሸቶታት ብሉጽ ኣመዝጋቢ 
ሸቶ ዋንጫ ዓለም 2014 ከምኡ እውን ዝበለጸት 
ሸቶ ናይቲ ውድድር ንዘመዝገበ ጀምስ 
ሮድሪገዝ ኣፈረመ፣ ጀምስ በቲ ዝወጸሉ መጠን 
ገንዘብ ብደረጃ ምስግጋር ተጻወትቲ ራብዓይ 
ደረጃ (ጋረዝ በይል 80 ሚልዮን፡ ክርስትያኖ 
ሮናልዶ 80 ሚልዮን ከምኡ ድማ ተጻዋታይ 
ባርሴሎና ዝኾነ ሉዊስ ስዋረዝ 75 ሚልዮን) 
ክሕዝ እንከሎ፡ ንሽዱሽተ ዓመት ድማ ኣብ 
በርናቡ ክርህጽ እዩ፣
ዝኾነ ኮይኑ፡ ንከም ቶኒ ክሮስ ብ24 ሚልዮን 

ፓውንድ ከምኡ እውን ካሪም በንዘማ ብ30 
ሚልዮን ፓውንድ ንዝኣመሰሉ ተጻወትቲ 
ምስ ከም ሮናልዶን በይልን ዝሓቖፈ መስመር 
ምጥቃዕ ሕጂ ንጀምስ ምውሳኹ ኣብታ ጋንታ 
ሓያል መስመር ምጥቃዕ ከምዝፍጠር ንጹር 
እዩ፣ እንተኾነ፡ “እታ ጋንታ ኣብ ውህደት 
እዞም ተጻወትቲ እንታይ ዓይነት ሜላ እያ 
ክትጥቀም?” ዝብል ሕቶ እውን ኣካታዒ እዩ 

ዘሎ፣ ብዙሓት ወገናት ሪያል ማድሪድ ዋላ’ኳ 
ንዓበይቲ ተጻወትቲ ዓለምና ኣብ ሕቑፋ 
እንተእተወት፡ ጎብለልነታ ግን ሚእቲ ካብ ሚእቲ 
ከምዘይተረጋግጽ እዮም ንምጉቱ፣ ውህደት፡ 
ንማልያ ዝደምዪን ካልእን ድማ ከተቐድም 
ይምዕዱ፣ ንሶም፡ ኣርባዕተ ግዜ ተዓዋቲት 
ሻምፕዮንስ ሊግ ኤውሮጳ ዝኾነት ሆላንዳዊት 
ክለብ ኣያክስ ኣምስተርዳም ኣብ ናይ 114 
ዓመት ታሪኻ፡ ተጻወትቲ ንምዕዳግ ዝኸፈለቶ 
መጠን ገንዘብ 183 ሚልዮን ፓውንድ ጥራይ 
ምዃኑ ብምዝካር ድማ እዚ መጠን ገንዘብ ሱር 
በተኻዊ ለውጢ ኣብታ ጋንታ ከምዘየምጽእ 
ብምእማት ‘ጽላለ’ ክብሉ ድማ ይስምዑ፣ 
ዝኾነ ኮይኑ ብጸጋማይ እግሩ ኵዕሶ ዝመልኽ 

ጀምስ ሮድሪገዝ፡ ምስ ናይ ቅድም ክለቡ  ሞናኮ 
ኣብ ዝጸንሓሉ እዋን 38 ጸወታታት ኣካይዱ 

(ኣብ ኩሉ ውድድር ምዃኑ እዩ)፡ 10 ሸቶታት 
ድማ ኣመዝጊቡ፣ 
ጀምስ ሮድሪገዝ፡ 12 ሓምለ 1991 ተወሊዱ፣ 

ካብ 2007 ክሳብ 2008 ምስ ክለብ ኤንቪጋዶ 
ተጻዊቱ፣ 30 ጸወታታት ኣካይዱ ትሸዓተ 
ሸቶታት ድማ ኣመዝጊቡ፣ ክሳብ 2010 ምስ 
ባንፊልድ ኣብ ዝጸንሓለን እዋናት 42 ግጥማት 
ኣካይዱ ሓሙሽተ ሸቶታት ኸኣ ኣቑጺሩ፣ ካብ 
2010 ክሳብ 2013 ምስ ፖርቶ ተጻዊቱ፣ ኣብ 
63 ጸወታታት ድማ 25 ግዜ ንልዳት ኣንጻር 
ጋንታኡ ደፊሩ፣ ክሳብ ብቕድሚ ትማሊ ኣብ 
ዝጸንሓላ ክለብ ሞናኮ ድማ 34 ጸወታታት 
ኣካይዱ፡ ትሸዓተ ሸቶታት ኸኣ ኣቑጺሩ፣ ካብ 
2011 ጀሚሩ ምስ ሃገራዊት ጋንታ ኮሎምብያ 
ዝተጻወተ ሮድሪገዝ 27 ጸወታታት ኣካይዱ፡ 11 
ሸቶታት ኸኣ ኣመዝጊቡ፣

10 ነጥብታት ብዛዕባ ጀምስ 
ሮድሪገዝ

= ስድራቤት ጀምስ ሮድሪገዝ ኣድነቕቲ 
ፍሉጥ ተዋስኣይ ጀምስ ቦንድ እዮም፣ 
እቲ ተጻዋታይ ዋላ’ኳ ስሙ ሩቢዮ ተባሂሉ 
እንተተጸውዐ፡ እቲ ግኑን ስም ዘለዎ ተዋስኣይ 
ኣቓልቦ ናይቲ ስድራ ብምስሓቡ፡ ስም ወዶም 
ናብ ጀምስ ክርዕም ከምዘገደደ ይግለጽ፣
= ጀምስ ኣብ ግዜ ንእስነቱ፡ ኤንቪጋዶ ናብ 

እትበሃል ቁሸት እናኸደ እዩ ጸወታ ኵዕሶ እግሪ 
ይጻወት ዝነበረ፣ እታ ቁሸት ድማ ካብታ ጀምስ 

ዝነበረላ ኩኩታ ዝተባህለት ዓዲ 12 ኪሎሜተር 
ርሒቓ ትርከብ፣ ኢንቪጋዶ ንከም ፍረዲ 
ጋሪን፡ ዶርላን ፓቦንን ያን ኵንተሮን ዝኣመሰሉ 
ተጻወትቲ ዘፍረየት እያ፣
= ኣብ ግዜ ንእስነቱ ወታእታእ ዝብል ጀምስ፡ 

ብተደጋጋሚ ናብ ቴራፒስት ብምኻድ ክሕከም 
ፈቲኑ እዩ፣ ክሳብ ሕጂ ድማ ወታእታእ 
ከምዘይገደፎ ይሕበር፣
= ጀምስ ንኽልተ ሰባት የድንቕ፣ ንኦቱራን 

ክርስይታኖ ሮናልዶን፣ ኦቱራ ቀንዲ ገጸባህሪ 
ናይቲ ንጃፓን ዋንጫ ዓለም ከዕትር ዘዘንቱ 
መጽሓፍ ኮይኑ እቲ ካልኣይ ድማ ኣብዚ ሕጂ 
እዋን ወዲ ጋንታኡ ኮይኑ ዘሎ ክርስትያኖ 
ሮናልዶ እዩ፣
= ጀምስ ንክለብ ሪያል ማድሪድ ዝፈቱ እኳ 

እንተኾነ፡ ኣብ ግጥም ኤልክላሲኮ ግን ስምዒቱ 
ከምዝፈራረቕ ሓደ እዋን ተዛሪቡ ነይሩ፣
= ካብ ግዜ ንእስነቱ ቁጽሪ 10 ማልያ 

ምውዳይ ዝመርጽ ጀምስ፡ ‘ኢል ዴዝ’ (እቲ 
ቁጽሪ 10) ዝብል ቅጽል ነይርዎ፣
= እቲ ኮኮብ ተጻዋታይ ኮሎምብያ ብዓል 

ሓዳርን ኣቦ ክልተ ቆልዑን እዩ፣ ብዓልቲ ቤቱ 
ዳኒኤላ ኦስፒና ሓፍቲ ንወዲ ጋንታኡ (ኣብ 
ሃገራዊት ጋንታ ምዃኑ እዩ) ዴቪድ ክትከውን 
እንከላ፡ ንዝኽሪ እንተን ክልተ ደቁ ንዝተወቀጦ 
ምስሊ፡ ብዙሕ ግዜ ሸቶ ድሕሪ ምምዝጋቡ 
ብምስዓም ድማ ይጽንብል፣
= ኣብ 2009፡ ጀምስ፡ ኣብ ናይ ኣርጀንቲና 

ሊግ፡ ዝነኣሰ ተጻዋታይን ኣመዝጋቢ ሸቶን ነበረ፣ 
ድሕሪ ዓመት ድማ እቲ ቀዳማይ ወጻእተኛ ኣብ 
ሊግ ኣርጀንቲና ዝተዓወተ ኮነ፣ ኣብ ብራዚል 
ኣብ ዝተኣንገደ ዋንጫ ዓለም ድማ ሽዱሽተ 
ሸቶታት ብምምዝጋቡ ክብረወሰን ብዝሒ 
ሸቶታት ሃገሩ ኣብቲ ውድድር ክሕዝ ክኢሉ 
ኣሎ፣ 
= ወሓለ ኣጋር ዝተዓደለ ጀምስ፡ ኣብ 

ኣካዳምያዊ ትምህርቲ እውን ሰናፍ ኣይኮነን፣ 
ኣብ ዩኒቨርሲዳድ ናሽናል ኣቤርታ ብምህንድስና 
እውን ተመሪቑ እዩ፣
= ጀምስ፡ ብዘይካ ጸወታ ኵዕሶ እግሪ፡ ብዓውዲ 

ስፖርት ኵዕሶ ሰኪዔት እውን ምስ ተመሰጠ 
እዩ፣ ንሱ ንሊብራውን ጀምስ ድማ የድንቕ፣

ቅንጥብጣብ
= ብጀርመን 7ብ1 ድሕሪ ምርትዓ ሰለሎ ዝኣተዋ 

ሃገራዊት ጋንታ ብራዚል፡ ሓድሽ ኣሰልጣኒ ቆጺራ 
- ንዱንጋ፣ እቲ 50 ዓመት ዝዕድሚኡ ተጻዋታይ 
ብራዚል ነበር፡ ኣቐዲሙ ነታ ሃገራዊት ጋንታ 
(ኣብ 2010 ዋንጫ ዓለም) ይኣሊ ነይሩ፣ ሕጂ 
ድማ ንቦታ ፊሊፕ ስኮላሪ ተኪኡ ነታ ሃገራዊት 
ጋንታ ናብ ውድድር ዋንጫ ዓለም 2018 ብብሉጽ 
ብቕዓት ከምዘብጽሓ ቃል ብምእታው መዝነቱ 
ተረኪቡ ኣሎ፣ ዱንጋ፡ ኣብ 1994 ብመዝነት 
ሓለቓ ጋንታ ምስ ብራዚል፡ ዋንጫ ዓለም፡ ኮፓ 
ኣመሪካን ዋንጫ ኮንፈደረሽንን ዓቲሩ፣ ካብ 2006 
ክሳብ 2010 ነታ ሃገራዊት ጋንታ ኣብ ዝኣለየሉ 
እዋን ድማ 60 ግጥማት ኣካይዱ፣ እንተኾነ 
ጋንታኡ ኣብ ግጥም ርብዒ ፍጻመ ዋንጫ ዓለም 
ብሆላንድ ድሕሪ ዝገጠማ ስዕረት መዝነቱ ከረክብ 
እዩ መሪጹ፣ ኣብ መስከረም ንሓደሽቲ ተጻወትቲ 
መሪጹ ምስ ኮሎምብያ ግጥም ከካይድ መዱቡ 
ዘሎ ዱንጋ፡ ቀጺሉ ምስ ኤኳዶርን ሕቡራት 
መንግስታት ኣመሪካን እውን ግጥማት ምሕዝነት 
ተሰሪዑሉ ኣሎ፣

= ባርሴሎና ንጀረሚ ማቲው ብ20 ሚልዮን 
ዩሮ ካብ ቫለንስያ ክትገዝእ ምስምምዓ ንብዙሓት 
ኣዛሪቡ፣ እቲ ወዲ 31 ዓመት ተኸላኻሊ፡ እዚ 
መጠን ገንዘብ ከምዘይግብኦ እኳ እንተተገልጸ 
ምስግጋሩ ክውን እንተደኣ ኮይኑ ድማ ዝኸበረ 
ተኸላኻሊ (ልዕሊ 30 ዓመት) ኮይኑ ምስ ብሉጻት 
10 ተጻወትቲ ክብረወሰን ክሕዝ እዩ፣    

= ብኣርሰናል ተጠሚቱ ዝነበረ ኣልቫሮ 
ሞራታ፡ ኣብ ልምምድ ናይ ብርኪ መጉዳእቲ 
ገጢምዎ፣ እቲ ሓድሽ ተጻዋታይ ጁቬንቱሱ 
ብ15.8 ሚልዮን ፓውንድ እዩ ካብ ሪያል 
ማድሪድ ተሰጋጊሩ፣ እቲ ወዲ 21 ዓመት 
ክሳብ መዓስ ካብ ጸወታ ከምዝርሕቕ ብንጹር 
እኳ እንተዘይተሓበረ ንዝስዕብ ሳምንታት ግና 
ካብ ልምምድ ከምዝርሕቕ ክለቡ ተፍልጥ፣ 

ጁቬ 6 ነሓሰ ኣብ ኢንዶነዥያ ግጥም ምሕዝነት 
ከተካይድ መደብ ኣለዋ፣

= ሓደ እዋን ኣብ ባርሴሎና ቅድሚ ዛላታን 
ኢብራሂሞቪችን ቴሪ ሀንሪን ዝተሰርዐ ቦጃን 
ኪርኪክ ናብ ስቶክ ተሰጋጊሩ ኣሎ፣ ኣብዚ ናይ 
ምስግጋር ተጻወትቲ ወቕቲ ሓሙሻይ ተጻዋታይ 
ኣብ ስቶክ ክታሙ ዘንበረ ኪርኪክ፡ ንኣርባዕተ 
ዓመት ክጻወት እዩ፣ ቦጃን ኣብ ባርሴሎና 
ኣብ ዝነበረሉ እዋን ኣብ መበል 17 ዓመትን 
54 መዓልታትን ኣብ ሰኪዔት ቪያሪያል ሸቶ 
ብምምዝጋቡ ዝነኣሰ ተጻዋታይ ባርሴሎና ሸቶ 
ዘቑጸረ ተባሂሉ ክብረወሰን ክሕዝ ክኢሉ እዩ፣ 

= ናብ ካልእ ክለብ ከይሰጋገር ብክለቡ ማን 
ሲቲ ክንክን ዝካየደሉ ዘሎ ሰርጂ ኣጉዌሮ ልዕሊ 
200,000 ፓውንድ ንሰሙን እናተኸፍለ ኣብ ሜዳ 
ኢትሓድ ክጸንሕ በታ ክለብ ጻውዒት ቀሪቡሉ፣ 
ንሱ ክሳብ 2019 ኣብታ ክለብ ንኽጸንሕ 52 
ሚልዮን ፓውንድ ጉንዖ እውን ክወሃብ ካብታ 
ክለብ ይግለጸሉ ኣሎ፣ ክሳብ 2017 ምስ ማንሲቲ 
ዘጽንሕ ውዕል ዘለዎ ኣጉዌሮ፡ ዝሓለፈ ዓመተ 
ስፖርት 23 ጸወታታት ኣካይዱ 17 ሸቶታት 
ድማ ኣመዝጊቡ፣ ምስታ ክለብ ድማ ዘውዲ 
ሻምፕዮን ደፊኡ፣

= ተኸላኻሊ ክለብ ቶሉስ - ሰርጅ ኣውሬረ 
ናብ ክለብ ፓሪስ ሴንት ጀርማይን ተሰጋጊሩ፣ 
እቲ ተወላዲ ኮትዲቫር ኣቐዲሙ ብክለብ 
ኣርሰናል ይህደን ነይሩ - መተካእታ ናይቲ ናብ 
ማን ሲቲ ዝተሰጋገረ ባካሪ ሳኛ ኽኸውን፣ ዛጊት 
ኣውሬረ ዝተሰጋገረሉ መጠን ገንዘብ ብወግዒ 
እዃ እንተዘይተገልጸ ኣስታት 10 ሚልዮን ዩሮ 
ከምዝወደአ ግን ይንገር፣ ምስ ሃገራዊት ጋንታ 
ኮትዲቫር ኣብ ብራዚል ዝቐነየ እቲ ተኸላኻሊ፡ 
ጋንታኡ ንጃፓን 2ብ1 ኣብ ዝሰዓረትሉ ግጥም 
ንኽልቲአን ሸቶታት ምህንዳሱ ይፍለጥ፣

ĥርሃŌ ምሕረĵşĥ

ሰብ-መዚ ጸጥታ ኒጀር፡ ንህጻናት ከም 
ተራ ኣቕሓ ናብ ጸሊም ዕዳጋ እናውረዱ 
ብገንዘብ ክሸጡን ክልዉጡን ከምዝጸንሑ 
ንዝገለጽዎም 17 ሰባት ኣብ ትሕቲ ቀይዲ 
ከምዘእተዉ ተገሊጹ። 
ብመሰረት ጋዜጣ ዘ ጋርዲያን፡ ዝበዝሑ 

ካብቶም ኣብ ትሕቲ ቀይዲ ኣትዮም ዘለዉ 
ሰባት ኣንስቲ ላዕለዎት ሰበ-ስልጣን’ታ 
ሃገር እየን። በዓልቲ-ቤት ሚኒስተር ሕርሻ፡ 
በዓልቲ ቤት ኣፈ-ጉባኤ ባይቶ፡ በዓልቲ ቤት 
ዳይረክተር ማእከላይ ባንክን በዓልቲ ቤት 
ኣዛዚ ፖሊስን ድማ ገለ ካብኣተን ምዃነን 
ክፍለጥ ተኻኢሉ ኣሎ። 
ንሳተን፡ ካብ ናይጀርያን ካልኦት 

ጎረባብቲ ሃገራትን ብዝተፈላለዩ ጉጅለታት 
ተጨዉዮም ንዝመጹ ናጽላታት 
ተተቐቢለን ናብ ጸሊም ዕዳጋ እናውረዳ 
ዘይተኣደነ መኽሰብ ኣብ ምኽዕባት 
ተጸሚደን ከምዝጸንሓ’ዩ ዝግለጽ ዘሎ። 
ጸብጻብ ጋዜጣ ዘ ጋርዲያን ከምዝጠቕሶ፡ 

እተን ኣብ ትሕቲ ቀይዲ ኣትየን ዘለዋ 
ኣንስቲ ላዕለዎት ሰበ-ስልጣን ኒጀር፡ 
ምስተን ኣብ ናይጀርያ ዝመደበረን 
ብዕሉላት ኣሰጋገርቲ ደቂ-ኣዳም ዝዉነና 
ትካላት መፍረ-ህጻናት ማለት ደቂ-ኣንስትዮ 
እናጨወያ ኣብኡ ብሓይሊ ከምዝጠንሳን 
ናጽላታተን ካብ ሕቑፍአን ተመንዚዖም 
ንመሸጣ ናብ ጸሊም ዕዳጋ ከምዝወርዱ 
ዝገብራን ትካላት ጥቡቕ ናይ ረብሓ 
ምትእስሳር ከምዝጸንሐን’ውን ክረጋገጽ 
ተኻኢሉ ኣሎ።  
ጸብጻባት ከምዝሕብርዎ፡ ውላድ 

ዘይብሎም ወጻእተኛታት መጻምድቲ 
ብዘይሕጋዊ መገዲ ቈልዑ ንምሽማት 
ብብዝሒ ናብ ናይጀርያ፡ ቡርኪናፋሶን 
በኒንን ይዉሕዙ። 
ኣብ ጸሊም ዕዳጋ ንሓደ ናጽላ ካብ 

4,600 ዶላር ክሳብ 9 ሽሕ ዶላር ከፊሎም 
ቅድሚ ምዕዳጎም ድማ እቲ ናጽላ 
ውላዶም ምዃኑ ዘረጋግጽ ናይ ሓሶት 
ሰርቲፊኬት ክስራሓሎም ይሓቱ። 
በዚ ምኽንያት ኣብተን ሃገራት መሸጣ 

ናጽላታት ኣዝዩ ኣኽሳቢ ንጥፈት እናኾነ 
ይኸይድ ስለ ዘሎ፡ ኣብ ካልእ ገበናት 
ተዋፊረን ዝጸንሓ ሓያለ ጉጅለታት 
እናተጸንበርኦ ይኸዳ ምህላወን ይግለጽ። 

ቈልዑ ክሸጣ ዝተረኽባ ኣንስቲ ላዕለዎት 
ሰበ-ስልጣን ኒጀር

ሩስያ፡ ኣብ ምውዳቕ’ታ ብቑጽሪ 
በረራ 17 ተመዝጊባ ዝነበረት ነፋሪት 
ማለዥያ ቀጥታዊ ኢድ ከምዘለዋ 
ዘረጋግጽ ዝኾነ መርትዖ ክረኽቡ 
ከምዘይካኣሉ ላዕለዎት ሰብ-መዚ 
ስለያ ኣመሪካ ገሊጾም። ኮይኑ ግን 
እቲ ሓደጋ ውጽኢት ናይ’ቲ ሩስያ 
ኣብ ጉዳይ ዩክሬን ትኽተሎ ዘላ 
‘ግጉይ’ ዝበልዎ ፖሊሲ ምዃኑ ኣብ 
መግለጺኦም ሓቢሮም። 
ብመሰረት ጸብጻብ ኣሶሸትድ ፕረስ፡ 

እቶም ሰበ-ስልጣን ነዚ መግለጺ ዝህቡ 
ዘለዉ ምምሕዳር ኦባማ - ሩስያ ኣብ 
ምውዳቕ’ታ ነፋሪት ቀጥታዊ ኢድ 
ከምዘለዋ ዘመልክት ክሲ ኣብ ዘስማዓሉ 
ዘሎ እዋን’ዩ። ትካላት ስለያ ኣመሪካ፡ ሩስያ 
ነቶም ኣብ ምብራቓዊ ክፋል ዩክሬን 
ዕጥቃዊ ተቓዉሞ ኣለዓዒሎም ዘለዉ 
ጉጅለታት ዘመናዊ ኣጽዋር ተዕጥቖም 
ምህላዋ’ኳ ከረጋግጻ እንተኻኣላ፡ እቲ ነታ 
ነፋሪት ወቒዑ ዘውደቐ ሚሳይል ግን ካብ 
ሩስያ ከምዝተተኮሰ ዘርኢ ጭብጢ ብፍጹም 
ክረኽባ ኣይካኣላን ዘለዋ - ብመሰረት’ቶም 
ኣስማቶም ክጠቕሱ ፍቓደኛታት ዘይኮኑ 
ሰበ-ስልጣን። 
መብዛሕትኦም ሆላንዳዉያን ገያሾ 

ዝኾኑ 298 ሰባት ኣሳፊራ ናብ ኩላላምፑር 
ተምርሕ ዝነበረት ነፋሪት ማለዥያ፡ ኣብ 
ክሊ-ኣየር’ቲ ተቓወምቲ ዩክሬን ዝቈጻጸርዎ 
ዘለዉ ከባቢ ምስ በጽሐት’ያ እቲ ሓደጋ 
ኣጋጢምዋ። ህይወት ኩሎም ተሳፈርታ 
ለኪማ ድማ ተሓምሺሻ። 
ክኢላታት ከምዝሕብርዎ ዘለዉ፡ 

እታ ነፋሪት ካብ መሬት ናብ ኣየር 
ብዝዉንጨፍ ‘ኤስኤ-11’ ዝተሰምየ 
ምዕቡል ሚሳይል ተወቒዓ ክትከዉን 
ከምእትኽእል ልዑል ግምት ኣሎ። ከምኡ 
ዓይነት ሚሳይል ንዩክሬን ከም ዘይብላ 
ዘመልከቱ ላዕለዎት ሰበ-ስልጣን ስለያ 
ኣመሪካ ብወገኖም፡ ተቓወምታ ካብ ሩስያ 
ብሓገዝ ምስ ረኸብዎ ብጌጋ ተዂሶምላ 
ክኾኑ ከምዝኽእሉ ይሕብሩ። 
ንሳቶም ወሲኾም፡ ነቲ ሚሳይል ንምትኳስ 

ረቂቕ ስልጠና ከምዘድሊ ድሕሪ ምጥቃስ፡ 
“ግድን ሩስያ ኣሰልጢናቶም ክትከዉን 
ኣለዋ። እንተዘይኮይኑ ድማ ንዕኡ ዝትኩሱ 
ክኢላታት ልኢኻ ነቲ ትራጀዲ ፈጺማቶ 
ክትከዉን ትኽእል’ያ። ብምባል ሓላፍነት 
ናይ’ቲ ሓደጋ ሩስያ ምዃና ይእምቱ።
ሰበ-ስልጣን ሩስያ ብወገኖም፡ ዩክሬን 

ንተቓወምታን ሩስያን ብማሕበረ-ሰብ 
ዓለም ኣኾኒና ነቲ እተካይዶ ዘላ ኲናት 
ዘዐዉት ምሉእ ኣህጉራዊ ደገፍ ንምርካብ 
ክትብል ነታ ነፋሪት ደይ መደይ ኢላ ተኲሳ 
ኣውዲቓታ ክትከዉን ከምእትኽእል’ዮም 

ሩስያ ኣብ ምውቃዕ ነፋሪት 
ማለዥያ ኢድ ከምዘይብላ 

ኣመሪካ ገሊጻ

ዝሕብሩ ዘለዉ። ኣብቲ ጉዳይ ውዲት 
ኣመሪካ’ውን ክህልዎ ከምዝኽእል ከኣ 
ወሲኾም የረድኡ። 
እዚ ኮይኑ እቲ፡ ሻርነት ዘይብላ ኣህጉራዊ 

መርማሪት ቆይማ ነቲ ሓቂ ክሳብ መርሚራ 
እትረኽቦ፡ እታ ነፋሪት ብመን ተወቒዓ 
ዝብል ሕቶ ኣካታዒ ኮይኑ ክቕጽል ምዃኑ 
ተዓዘብቲ የረድኡ። 
ጸብጻባት ከምዝሕብርዎ፡ ተቓወምቲ 

ዩክሬን ኣንጻር’ቲ ብኣመሪካን ሃገራት 
ኤውሮጳን ዝድገፍ ግዚያዊ መንግስቲ 
ድሕሪ ዘበገስዎ ዕጥቃዊ ቃልሲ ዛጊት 
12 ወታሃደራዉያን ነፈርቲ’ታ ሃገር 
ወቒዖም ከውድቑ ክኢሎም ኣለዉ። እዚ 
ከኣ ኣብቲ ኣዋርሕ ኣቑጺሩ ዘሎ ውግእ 
ላዕለዋይ ኢድ ሒዞም ይቕጽሉ ከምዘለዉ 
ዘመልክት ምዃኑ እቶም ጸብጻባት 
ወሲኾም የመልክቱ። 

ሆላንድ ዝሓለፈ ሰሙን ብሓደጋ ነፋሪት 
ኣብ ዩክሬን ናይ ዝሞቱ ዜጋታታ ሬሳ 
ክትቅበል ጀሚራ። ብመሰረት ቢ.ቢ.ሲ፡ 
ካብቲ ሓደጋ ዝተኣርየ ሬሳ ናይ 50 
ኔዘርላንዳዉያን ድሮ ብነፋሪት ናብታ 
ሃገር ኣትዩ ኣሎ። ሬሳ ናይ ዝተረፉ 40 
ሆላንዳውያን ግዳያት ከኣ ብኻልኣይቲ 
ነፋሪት ይስዕብ ምህላዉ ይግለጽ። 
ሰበ-ስልጣን ሆላንድ ከምዝሕብርዎ፡ 

ግዳያት መንነቶም ንምፍላጥ ናይ ዲ.ኤን.ኤ 
መርመራ ክካየደሎም እዩ። መንነቶም 
ምስተለለየ ከኣ ክቕበሩ እዮም።       
ኣመሪካን ሓያለ ሃገራት ኤውሮጳን፡ 

ነፈርተን ናብ እስራኤል ከይበራ ኣጠንቂቐን። 
እተን ሃገራት ነዚ መጠንቀቕታ ዘመሓላልፋ 
ዘለዋ፡ ሓማስ ግብረ-መልሲ ናይ’ቲ እስራኤል 
ኣብ ልዕሊ ወሽመጥ ቃዛ ብመሬት፡ ብባሕሪን 
ብኣየርን እተካይዶ ዘላ ደብዳብ ምዃኑ 

ናብራ ዝሓሰመን ነብሰ-ጾራት ከምኡ 
ድማ ብጾታዊ ዓመጽ ጥንሲ ዘጋጠመን 
ሓያለ ናይጀርያዉያን’ውን ዕሸለን ገና 

ሆላንድ 10ታት ሬሳታታ ትቕበል
ዝገለጾ ሮኬታት ብብዝሒ ናብ ዉሽጢ 
እስራኤል ይውንጭፍ ብምህላዉ’ዩ። ኣብዚ 
ሰሙን’ዚ ሓያለ ካብቶም ዝወንጨፎም 
ሮኬታት ኣብ ጥቓ ኣህጉራዊ መዓርፎ-
ነፈርቲ ቴል-ኣቪቭ ድሕሪ ምውዳቑ ድማ 
ሓያለ ናብታ ሃገር በረራ ዘካይዳ ዝነበራ 

ነፈርቲ ብድሕነተን ክሰግኣ ከምዝጀመራ 
ይግለጽ። እዚ ሕጂ ብኤውሮጳን ኣመሪካን 
ተወሲዱ ዘሎ ስጉምቲ ድማ እታ ሃገር 
ስምምዕ ምቁራጽ ተኹሲ ንኽትክትም 
ዘስገድድ ከቢድ ጸቕጢ ክፈጥረላ 
ከምዝኽእል ይሕበር ኣሎ።

ንልዕሊ ሰለስተ ወርሒ ብፖሊስ ደቡብ 
ኮርያ ክህደን ዝጸንሐ ወናኒ ናይ’ታ ኣብ 
ዝሓለፈ ወርሒ ሚያዝያ ህይወት 304 
ሰባት ለኪማ ዝጠሓለት መርከብ ሞይቱ 
ተረኺቡ። በዚ ድማ እቲ ኣብ ትሕቲ 
ቀይዲ ንምእታዉ ብኣሽሓት ኣባላት 

ፖሊስ’ታ ሃገር ክካየድ ዝጸንሐ ስርሒት 
ከምዘኽተመ እቲ ብኣሶሸትድ ፕረስ 
ዝተዘርግሐ ዜና የመልክት። 
እቲ ዩ ብዩንግ-ኢዩን ዝተባህለ ወዲ 73 

ዓመት ሚልዮነር፡ ኣብ ኣፍ-ደገ ‘ሳንቺዩን’ 
ዝተባህለት ከተማ’ዩ ሞይቱ ጸኒሑ። ጠንቂ 
ሞቱ ነብሰ-ቅትለት ክኸዉን ከምዝኽእል 
ከኣ ይግለጽ ኣሎ። ንሱ፡ ድሕሪ’ቲ ዘጋጠመ 
ዘሰቅቕ ሓደጋ ብገበን ከይሕተት ብምስጋእ 
ተሰዊሩ ከምዝጸንሐ’ዩ ዝንገረሉ። 

***
ኣመሪካን ሓያለ ሃገራት ኤውሮጳን፡ 

ነፈርተን ናብ እስራኤል ከይበራ 
ኣጠንቂቐን። እተን ሃገራት ነዚ መጠንቀቕታ 
ዘመሓላልፋ ዘለዋ፡ ሓማስ ግብረ-መልሲ 
ናይ’ቲ እስራኤል ኣብ ልዕሊ ወሽመጥ ቃዛ 
ብመሬት፡ ብባሕሪን ብኣየርን እተካይዶ ዘላ 
ደብዳብ ምዃኑ ዝገለጾ ሮኬታት ብብዝሒ 
ናብ ዉሽጢ እስራኤል ይውንጭፍ 
ብምህላዉ’ዩ። 
ኣብዚ ሰሙን’ዚ ሓያለ ካብቶም 

ዝወንጨፎም ሮኬታት ኣብ ጥቓ 
ኣህጉራዊ መዓርፎ-ነፈርቲ ቴል-ኣቪቭ 
ድሕሪ ምውዳቑ ድማ ሓያለ ናብታ ሃገር 
በረራ ዘካይዳ ዝነበራ ነፈርቲ ብድሕነተን 
ክሰግኣ ከምዝጀመራ ይግለጽ። 
እዚ ሕጂ ብኤውሮጳን ኣመሪካን 

ተወሲዱ ዘሎ ስጉምቲ ድማ እታ ሃገር 
ስምምዕ ምቁራጽ ተኹሲ ንኽትክትም 
ዘስገድድ ከቢድ ጸቕጢ ክፈጥረላ 
ከምዝኽእል ይሕበር ኣሎ።

ዜና ብሓጺሩ

ኣብ ከብደን እንከሎ ከይተረፈ ንኽሸጥኦ 
ዋጋ-ዕዳጋ ከምዝገብራሉ እቶም ጸብጻባት 
ወሲኾም የመልክቱ።   


